
Tutlayt d tulmist tagejdant i yessemgirden amdan ɣef yimuddiren-nniḍen, d allal n 

teywalt i d-ibennun assaɣen gar yimdanen, yes-s i d-ssenfalayen ayen yellan deg tidmi-nsen, 

iḥulfan, tiktiwin d tmussniwin-nsen. Yal tutlayt ad tt-naf terfed agerruj n yiwet n tmetti: 

teskanay-d amezruy-is, tamagit-is tanmettit d tdelsant. 

 Tamaziɣt d tutlayt tanaṣlit n yimezdaɣ n Tefriqt Ugafa, tebḍa ɣef waṭas n tantaliwin 

gar-asent: tamẓabit, tacawit, tatargit, taqbaylit d tiyaḍ, tedder s timawit acḥal tasuta maca ur 

tengir ara. Γef waya inagmayen d yimussnilsen fkan-as azal i tuklal gan-as-d abrid ɣer tirawit 

am Saԑid Bulifa d Mulud Mԑemri i ixedmen adlis deg useggas n 1990, deg-s i d-yessumer i 

tikkelt tamezwarut agemmay i tutlayt tamaziɣt d yilugan n tira-s. Syin akin deg useggas n 

1995 tudef tutlayt n tmaziɣt ɣer yiɣerbazen, deg useggas n 2002 tuɣal d tutlayt taɣelnawt, ma 

deg useggas n 2016 tuɣal d tunṣibt deg tmendawt. 

 Aselmed n tutlayt tamaziɣt deg tmurt n Lezzayer, seg wasmi i yekcem ɣer unagraw n 

usegmi seg 1995 ar ass-a, deg tazwara imuger-d aṭas n wuguren gar-asen: lixṣaṣ n ttawilat n 

usegmi; idlisen iɣurbizen, imahilen unṣiben d yiselmaden yesεan tirmit deg taɣult-a, syin 

tebda tettseggim s talellet n usqamu unnig n timmuzɣa HCA d useddu aɣelnaw n usileɣ d 

unadi deg tutlayt d yidles amaziɣ acku ttekkin deg usileɣ n yiselmaden imazagen deg tmaziɣt 

d usnerni n wahilen unṣiben d yedlisen n uselmed. D anect-a i tt-yeğğan ad ttuɣal am nettat 

am tutlayin nniḍen, ɣur-s lebni d tuddsa ibanen. 

 Aɣerbaz d adeg yetturaren tamlilt tameqqrant deg usnerni n tmussniwin i yinelmaden 

ɣef tutlayt s umata. Di tazwara beddun s uselmed n urmud n tɣuri d umawal i d-yettilin d 

tagnit i tegzi n uḍris d usnerni n umawal-nsen. Syin ad uɣalen ɣer tjerrumt ideg lemmden 

ilugan n tutlayt d tuddsa-ines, syin ttuɣalen ɣer tseftit ideg lemmden timeẓra n yimyagen syin 

ɣer tirawalt ideg lemmden ilugan n tira. Γer taggara n yal tagzemt aselmad ixeddem irmad 

yemgaraden am ufares (s tmenna, s tira) d tzabut i yettaken tagnit i yinelmaden ad d-arun 

iḍrisen ilmend n yiswiren n tutlyat i lemmden yakan. 

1. Tamukrist 

Aselmed deg uɣerbaz alemmas d asurif ɣer yiswiren unnigen-nniḍen, gar yiswan-is 

igejdanen ad d-naf asnerni n tzemmar n yinelmaden ama deg tɣuri ama deg tira. 

Tira d tamiḍrant tagejdant i ulmad n tutlayt, akken qqaren win yebɣan tamaziɣt yissin 

tira-s, imi tira s timad-is ur terkid ara, yettili-d deg-s ubeddel d umhaz seg tallit ɣer tayeḍ, 



Tazwert tamatut 

 

 

11 

anelmad yettmagar-d deg-s uguren anda yewwi-d ɣef uselmad ad asen-yeg iluɣma deg uswir-

a am tzabut. 

Tazabut d alaɣmu agejdan i uktazal n tzemmar n yinelmaden deg tira. Yessebgan-d 

tuccḍiwin i d-yettuɣalen s waṭas. Ihi, di leqdic-a ad nezrew anawen n tuccḍiwin n tira 

ixeddmen yinelmaden n uswir wis kraḍ deg uɣerbaz alemmas di tzabut, rnu ad nwali ayɣer ur 

ssawaḍen ara yinelmaden ad d-arun akken iwata? D acu n tifrat i iwulmen i usenqes n 

tuccḍiwin deg tira? 

2. Turdiwin 

Isteqsiyen i d-nebder, nezmer ad ten-nesseḍfer s turdiwin-a: 

• Ahat xeddmen tuccḍiwin s tuget deg uswir n wawalen aladɣa di teɣri tilemt. 

• Ahat ttarun ilmend n wayen sellen maci ilmend n yilugan n tira. 

• Ahat ilaq ɣef uselmad ad isenned ɣef tallilt deg uselmed n tirawalt. 

3. Asissen n usentel 

Asentel-a yerza taɣult n tesnalmudt, d tazrewt i tuccḍiwin n tira ixeddmen yinelmaden 

n uɣerbaz alemmas aswir wis kraḍ deg tzabut n yiḍrisen. 

4. Timental n ufran n usentel 

Ger tmental iɣ-yeğğan ad nefren asentel-a d azal i tesԑa tzabut deg ulmad n tutlayt 

yettwarun, rnu ulac yakan tizrawin tilqayin ɣef tuccḍiwin n tira deg tzabut, akken daɣen ur 

ssawḍen ara ad d-bedren timental n tuccḍwin-a wa d-summren tifrat i tent-iwulmen.  

5. Iswi n usentel 

• Asbeggen n wanawen n tuccḍiwin n tira ixeddmen yinelmaden deg tzabut n yiḍrisen. 

• Asenqed n tuccḍiwin n tira i d-yettilin deg tzabut iwakken ad negzu ugar timntal-

nsent. 

• Ad naԑreḍ ad d-naf tifrat i usenqes n tuccḍiwin-a. 

6.  Asissen n uɣerbaz  

 Nexdem tasastant deg uɣerbaz alemmas Ibn Xeldun i d-yezgan deg tɣiwant n Tubiret,  

deg ubrid n El Ԑaqid Ԑmiruc. Aɣerbaz-a yettwabna deg useggas n 1905, yeldi tiwwura-is deg 

useggas n 1971, bdan deg-s aselmed n tutlayt n tmaziɣt deg useggas n 2012. 

Ad d-naf yesԑa azal n 40 n yiselmaden, gar-asen 03 d iselmaden n tmaziɣt, deg-s 26 n 

yinedbalen, 11 n yixeddamen, 631 n yinelmaden gar-asen 162 n uswir wis kraḍ. Ma nuɣal-d 

ɣer  tneɣriyin ad d-naf 22, tzeqqa n yiselmaden, tzeqqa n yiselkimen, tzeqqa n usnidi, tazeqqa 

n tnemselt, tamkerḍit, d 09 n tnariyin n tedbelt. 

7. Asissen n wammud 

Iwakken ad naweḍ ɣer tuccḍiwin ixeddmen yinelmaden deg uswir n tira, nessemres 

alaɣmu n tzabut. 

 Deg tazwara nerza ɣer uɣerbaz alemmas Ibn Xeldun, deg-s neffren aswir wis kraḍ i d-

yellan s lmendad n mass Saεudi ukkud nemmeslay ɣef wanawen n yiḍrisen i yesselmed i 

uswir-nni, akken ad d-nheggi iḍrisen ara nezbu i yinelmaden ilmend n tsekkiwin-a. Syin 

neffren kraḍ n tneɣriyin seg uswir alemmas anda i nexdem tazabut i yal yiwet, negmer-d azal 

n 90 n tferktin n yinelmaden ideg d-uran akken ad tent-nezrew. 

8. Lebni n tezrawt 

Tazrawt-a tebna ɣef sin n yeḥricen: aḥric n teẓri d uḥric n tesleḍt. 

• Aḥric amezwaru: d aḥric n teẓri ideg d-nessebded tibadutin i tnaktiyin yesεan assaɣ d 

usentel (am tesnalmudt, tasnalmudt n tira d tzabut d tsekkiwin-is, aḍris d wanawen-is, 

aktazal d tsekkiwin-is d tuccḍa) syin newwi-d awal ɣef yilugan n tira d wamek d-ttilin. 

• Aḥric wis sin: d aḥric n tesleḍt deg-s ad d-tili tezrawt i 60 n tferktin i d-negmer seg 

wannar. 

Deg tazwara, ad d-nessebded tifelwiyin ideg ara d-nessebgen tuccḍiwin n tira 

ixeddmen yinelmaden ilmend n wanawen-nsent d useɣti-nsent ara d-yilin s usegzi, syin ad 

nebder kra n tmental n tuccḍiwin-a, rnu ad d-nesseḍfer kra n tifrat ara yilin d tallelt i usnerni n 

uswir n tira. 

Tazwert  

Deg uḥric-a, ad d-yili usebded n tbadutin i yirman isura d tiẓriyin ara nesseqdec deg 

tezrawt-a, gar-asent tasnalmudt d yiferdisen-is, tasnalmudt n tira, tazabut d tsekkiwin-is, aḍris 

d wanawen-is, aktazal d tsekkiwin-is d tuccḍa. Syin nemmeslay-d ɣef yilugan n tira d wamek 

i d-ttilin ilmend n kraḍ n yeswiren. 

I. Tibadutin n wawalen isura 

Deg-s ad nessiɣzef awal ɣef kra n tnaktiyin iɣef tebna tezrawt, neɣ nezmer ad d-nini d 

tagruma n tbadutin i yirman yesԑan assaɣ d usentel n tezrawt. 

I.1 Tasnalmudt 

Awal tasnalmudt yebna ɣef sin wawalen tussna d ulmad, d tussna i izerrwen tarrayin n 

uselmed d ulmad, terza asiweḍ n tmussniwin d lebni-nsent. Txeddem ɣef tesleḍt d usnerni n 

tallilt tasnisegmit n yinelmaden ilmend n wayen ḥwajen. 

Tasnalmudt tettnadi ɣef  tmussni ara tesselmed, d yiswan-is d wamek ara tt-tesselmed, 

s wudem nniḍen tekkat ad d-sebded tarrayin iwulmen i usishel n usεeddi n tmussni i 

yinelmaden. 

Ilmend n Martinez (2004: 42): « tasnalmudt tekkad seg tegrigit didaskein, irem-a 

yessebgan-d s wudem amatu ayen akk yettwehin ɣer uselmed d wayen iwulmen i ulmad 1». 

Sya ad d-nini tasnalmudt s umata terza imenzayen d tarrayin d wallalen i ssexdamen 

iwakken ad ssishilen akala n ulmad d usiweḍ n tmussni. Tasnalmudt ur terzi ara kan igi n 

uselmed maca daɣen tettara lwelha-is ɣer yiswan n uselmed d ugbur-is. 

Ilmend n Baillat d wiyaḍ (1992: 13): « Tanalmudt terza assaɣen d ugrassaɣ gar ukala 

n uselmad d ukala n ulmad n tmussniwin deg kra n tegnit. 2» 

 
1« Par son origine grec didaskein, enseigné, le terme de didactique désigne de façon générale, ce que vise à 

enseigner, ce qui est propre à instruire.» 
2« La didactique consistent les relations et les interrelations entre le processus de l’enseignement et le processus 

de l’apprentissage de connaissance de tel temps. » 

Tasnalmudt txeddem tasleḍt i wassaɣen yellan gar uselmad, tamussni d unelmad deg 

yiwen n usatal i d-yettunfken, iswi-is d asnekwu n tarrayin d yifecka d tewtilin iwulmen i 

usiweḍ n tmussni d ulmad-is s uqader n tulmisin n yal tanga. 

Ilmend n Houssaye (1988: 23): « Tagnit tasnisegmit tezmer ad tesԑu anamek n ukerḍis 

yeddsen ɣef kraḍ n yiferdisen, tamussni, aselmad d yinelmaden, sin imezwura ttunaḥsaben d 

asentel agejdan n ukerḍis ma yella d wis kraḍ yettuneḥsab d anadday acku yqebbel tamussni 

akken is-d-wweḍ. 3» 

Tasnalmudt tuddes ɣef kraḍ n yiferdisen yettemkemmalen gar-asen (tamussni aselmad 

d unelmad) i yebnan s talɣa n ukerḍis, ma ixuṣ yiwen deg-sen ur d-yettili ara ulmad akken 

iwata, anda aselmad d tmussni d nutni i d taqacuct n ukerḍis-a asnalmudan, ma d anelmad 

yessefk fell-as ad yeqbel tamussni akken tebɣu tili sɣur uselmad. 

 

I.1.1 Tamussni 

D aɣbalu ideg d-ttagmen daxel-is yiselmaden tussna neɣ tikti akken ad tt-ssiweḍen i 

unelmad, d tagruma n yisallen d tektiwin i d-yettmuddu uselmad i unelmad ɣef kra n taɣult, 

tamussni tettnerni seg usnulfu ussnan d yibeddilen inmettiyen s unadi d tezrawin. 

Ilmend n Larousse (2013: 991) tamussni: « D tagruma n wayen nelmed: tinaktiyin d 

yidles n kra n wannar i usnerni n tmussniwin. 4» 

Sya ad d-nini d akken tasnalmudt tcudd ɣer wayen nessen d wayen nefhem ɣef kra n 

usentel, ama s tirmit neɣ s tɣuri neɣ s wayen i ɣ-slemden. 

 
3« La situation pédagogique peut être définie comme un triangle compose de 3 éléments, le savoir, le professeure 

et les élèves, dont deux se consistent comme sujet tandis que le troisième doit accepter la place du mort ou défait 

se mettre a faire le fou. » 
4« L’ensemble de ce qu’on apprit : notions, culture dans un domaine precis.approfondaire leur connaissance. » 

I.1.2 Aselmad 

D amdan ixeddmen ɣef usiweḍ n tmussniwin seg tasut ɣer tayeḍ deg yeswiren 

yemgaraden, tawuri-is d asnerni n waggag anmetti d udelsan n umdan. D amdan ixeddmen 

tigawt n uselmed s usemres n tarrayin yemgaraden. 

Ilmend n Briot (1998: 79) Aselmad: « yeqqar-d, yessegzay-d timsirin, yesseɣtay 

tuccḍiwin. Yesεa tamussni i yeḥwaj unelmad ad yissin 5». 

Ad d-nini d akken aselmad ixeddem ɣef usnerni n tzemmar n yinelmaden s tmussni i 

sen-yettmuddu, akken daɣen ixeddem ɣef usemmed n lixṣaṣ i d-ttmagaren. 

I.1.3 Anelmad 

D amdan i yettnadin ɣef ulmad n tmussni deg uɣerbaz akken tebɣu tili. D win i yesεan 

lebɣi ad yelmed timussniwin timaynutin deg taɣulin yemgaraden. 

Ilmend n Gallison (1976: 41): « Anelmad d amdan deg tegnit n ulmad, qqaren-as 

daɣen amezraw, ayen i ten-yessemgiriden d aswir-nsen maca iswi-nsen yiwen d anadi ɣef 

tmussni. 6» 

Sya ad d-nini anelmad d umezraw d sin wawalen mtawan deg yiswi maca mgaraden 

deg unamek, imi anelmad qqarent i win yellan deg (uɣerbaz amenzu, alemmas d tsennawit) 

acku yettawi-d tamussni akken i as-t-id-yefka uselmad, ma d amazraw qqarent i win yellan 

deg (tseddawit) acku yxeddem tizrawin ugar i tmussniwin i d-ilmed. 

I.2 Tasnalmudt n tira 

Tasnalmudt n tira tettunaḥsab d aḥric seg tesnalmudt, tzerrew tarrayin d tawilat i 

sseqdacen i uselmed d ulmad n tira, iswi-is d asnerni n tzemmar n yinelmaden akken ad arun 

akken iwata war tuccḍa d uskazal-nsen s usenned ɣer yiluɣma am (usenfali n tira d tzabut). 

 

 
5« Lit, explique, répète  l’explication, corrige. Il possède de connaissance que l’élève a besoin de connaitre. » 
6« Individu en situation d’apprentissage forme de la même manière qu’un mot étudiant ‘’apprenant’’ insiste sur 

l’acte d’apprendre, dont il place l’initiative du cote de celui qui apprend. » 

Tasnalmudt n tira ilmend n Cuq (2003: 78): « D agmuḍ n urmud utlayan n tira n 

umaru, tirawt tbedd ɣef tayunt n yinaw i yebnan s uskir ulmis, d assaɣ gar umaru d yimeɣri di 

tirawt deg wakud d wadeg. 7» 

Tira mačči kan d akala n usiskel d usiweḍ n tektiwin maca d asebded n wassaɣ arusrid 

gar umaru d yimeɣri, anect-a yeḥwaj tuddsa n yinaw akken iwata akken ad tt-yegzu yimeɣri 

ɣas ur d-telli ara gar-asen taywalt timawit. 

I.3 Tira 

 Awal tira yekka-d seg umyag aru anamek-is d ajerred n tmeslayt neɣ tidmi n umdan d 

yiḥulfan-is deg uzmam, iswi-is d asԑeddi n tmeslayt timawit ɣer tira s kra unagraw n 

yisekkilen n yiwet n tutlayt i useḥbiber-is seg tasut ɣer tayeḍ, tira tettunaḥsab d armud 

yettekkin deg taɣult n uselmed d ulmad n tutlayt deg yeswiren yemgaraden. 

 Ilmend n Larousse (2013: 378): tira « D anagraw n yizamulen irawlanen yes-s i 

nettaru izen imaw iwakken ad t-neḥrez daɣen\neɣ ad t-nessiwed. 8»  

 Azal i yesԑa unagraw azamulan deg usiskel n tmeslayt timawit d uḥraz n yissalen, 

idles d usiweḍ-nsen seg umdan ɣer wayeḍ. 

 Ilmend n Dumont (2006: 13): « Tira, d afaris n usillef i yesselḥayen tallunt akken ad 

teğğ deg usalel talɣiwin yesԑan angal ur nelli d tizamulanin deg useggem-nsen s yisekkilen 

syin s wawalen i-d yettaken tifyar neɣ yellan iman-nsen, d tin yettağğan imeɣri yessnen angal 

ad yegzu anamek n wayen yuran. 9» 

 Tira mačči kan d asiskel n tutlayt maca d tuqqna gar yisekkilen d wawalen s tmeẓla, s 

usenned ɣer kra n yilugan, imi ma yili yal asekkil iman-is ur isaԑu ara anamek, ɣef waya ilaq 

ad yili usdukel gar tagruma n yisekkilen i usileɣ n wawalen, syin ad yili usdukel n wawalen 

akken ad silɣen tafyirt yemmden, akala agi yettağğa izen ad yaweḍ s wudem yettwafhamen 

ɣer yimeɣri yessnen ilugan n tutlayt am tjerrumt, taseddast d tmawalt. 

 
7« Résultat de l’activité langagière d’écriture d’un scripteur, un écrit consiste une unité de discours 

établissement de façon spécifique qu’une relation entre scripteur et un lecteur a la lettre qui franchit l’espace et 

le temps. » 
8« Un système de signes graphique servant à noter un message oral à fin de pouvoir le conserver et/ou le 

transmettre. » 
9« L’écriture est le produit d’un geste qui gérer l’espace pour laisser sur un support des formes codifiées non 

symbolique dont l’agencement en lettre puis des mots constitutifs de phrases ou isolée permettra au lecteur qui 

connait le code de saisir le sens de l’écrit. » 

I.4 Tazabut  

D tafukest n uselmed n tira, d allal i cfawat n talɣa n tutlayt d yilugan-is, deg-s 

aselmad yeqqar-d aḍris s taɣect ԑlayen i yinelmaden-is akken ad t-arun deg uzmam, iswi-is d 

aktazal n tzemmar n yinelmaden deg tirawalt, d usekyed n tkatut-nsen. 

Tazabut ilmend n Paul (1971: 306): « D alaɣmu aɣurbiz anda aselmad ad d-iɣer aḍris 

i tneɣrit rnu ad yseɣti tiferktin-nsen, i usnerni n tirawalt. 10»  

Azal i yesεa ulaɣmu n tzabut d useɣti-is deg uselmed d ulmad n tira, akken inelmaden 

ad ẓren tuccḍiwin-nsen rnu ad aẓen ɣer sdat, anect-a yessebgan-d tamlilt n uselmad deg uḍfar 

n yinelmaden akken ad snernin tizemmar-nsen deg tirawalt. 

Ilmend n Robert (2012: 53): « Tazabut d alaɣmu i nxeddem deg tneɣrit, aselmad 

yeqqar-d aḍris, inelmaden ttarun-t deg yizmam-nsen. 11»  

Sya ad d-nini d akken tazabut d alaɣmu iɣef yettsennid uselmad akken ad iẓer 

tizemmar n yinelmaden-is ama deg teɣdeft ama deg tmesliwt. 

Ilmend n Angoujard (2010: 11): « Tazabut tettuneḥsab ɣef tikkelt am wakken d allal n 

uɣḍaf, am wakken d amalal n ulmad. 12»  

Tazabut d allal n uselmed i usnerni n tzemmar n yinelmaden deg tirawalt, acku yettak 

tagnit i yinelmaden ad smersen timussniwin i lemmden yakan ɣef yilugan n tira n tutlayt. 

I.4.1 Tisekkiwin n tzabut 

Tazabut d allal n ulmad d uselmed i usnerni d wuḍuf n tira n tutlayt, ɣef waya aselmad 

yessemras-itt s wanawen-is yemgaraden, anda yal anaw s tulmissin-is. 

Ilmend n Toczek d wiyaḍ (2012: 16): « alaɣmu-agi yeqqim ar ass-a d aɣbalu i uktazal 

n tzemmar tirawalanin n yinelmaden 13». 

 
10« Exercice scolaire où l'enseignant lit un texte à une classe et corriger les copies afin d'améliorer 

l'orthographe. » 
11« Une dictée est un exercice que l'on fait en classe le professeur lit un texte et les élèves l'écrivant dans leur 

cahiers. » 
12« La dictée elle est conçue à la fois comme un moyen de contrôle et comme support d’apprentissage.» 
13« Cetvexercice reste aujourd’hui l’exercice de référence pour évaluer les compétences orthographique des 

élèves. » 

Sya ad d-nini ɣas akken aṭas n tarrayin timaynutin i d-yennulfan i uselmed n tutlayt, 

maca tazabut teqqim ar ass-a d aɣbalu agejdan i uktili n wuḍuf n tutlayt, ama deg tirawalt ama 

deg tjerrumt ama deg tseddast. 

I.4.1.1  Tazabut tamensayt 

Ssawalen-as daɣen tazabut ur yettwaheggan ara, deg-s aselmad yeqqar-d aḍris s taɣect 

ԑlayen i yinelmaden akken ad t-arun, syin ad t-id-yeḍfer useɣti-is d agraw. 

Ilmend n Boyet (2018: 12): « D aḍris i d-yettwazbun, ad yettwaɣer sɣur uselmad, syin 

igerdan ad t-id arun waḥed-sen. 14» 

Deg tzabut tamensayt aselmad ad d-iɣer aḍris s taɣect εlayen, inelmaden ad t-id-arun s 

uqader n yilugan n tirawalt d usigez, syin mi sulin tira ad iεiwed uselmad ad t-id-iɣer akken ad 

seɣtin yinelmaden tuccḍiwin i xedmen. 

I.4.1.2  Tazabut yettuheggan 

Waqbel aselmad ad asen-yexdem tazabut, ad d-yessegzi akk iԑewwiqen i zemren ad 

mlilen deg tira s umuɣ n wawalen. 

Tazabut yettuheggan ilmend n Boyet (2018: 12): « Inelmaden ad ddmen uguren i 

zemren ad magren deg tzabut (am wawalen i ilaq ad issinen, timeẓra n yimyagen) ad ten-

zerwen ama deg uxxam ama deg tneɣrit. Syin aselmad ad asen-d-yezbu aḍris ideg llant 

tnaktiyin d wawalen iɣef xedmen yakan. 15» 

Sya ad d-nini d akken tazabut yettuheggan weqbel ad ԑeddin ɣur-s, inelmaden ad 

xedmen tamuɣli tamatut ɣef tutlayt am yilugan n tira, taseftit d tjerrumt akken ad ẓren anda d-

ttmagaren uguren s waṭas iwakken ad ssutren i uselmad ad sen-d-iεiwed asegzi. Anect-a 

yettak-asen tagnit ad d-arun tazabut war tuccḍa. 

I.4.1.3  Tazabut s umciwer 

Tazabut s umciwer ilmend n Madagh d wiyaḍ (2016: 17): « Yal anelmad ad yaru 

tafyirt i d-yettwazbun syin ad t-ttwaseɣti s tallelt n umdakel-is. Yiwen seg-sen ad yesseɣref 

 
14« Un texte est dicté, puis relu par l’enseignant puis les enfants se réalisent seuls. » 
15« Les enfants traitent en classe  ou à la maison les problèmes posses par la dictée (mots a connaitre, temps de 

conjugaison).Le texte contenant les notions au mots travailles en amont et dictée en sujet. » 

wayeḍ akken ad awḍen ɣer umtawa. Syin yiwen seg yinelmaden-a ad d-yaru deg tfelwit tafyirt 

i d-iḥella sɣur unarag-is. Aseɣti xeddmen-t d agraw. 16» 

Sya negza d akken di tazwara yal anelmad ad d-yaru tafyirt iman-is iwakken aselmad 

ad iẓer aswir n yal anelmad deg tigzi d tirawalt. Syin ad ten-yebḍu sin sin akken ad srewsen 

gar tira-nsen rnu ad meslayen ɣef tuccḍiwin i xedmen, d tmental i yeğğan yal yiwen deg-sen 

ad yaru s talɣa-nni. Iswi n umciwer-a d aεiwed n tira n tefyirt-nni war tuccḍa. Γer taggara ad 

yekker yiwen seg-sen ad tt-id-yaru deg tfelwit, akken ad tt-seɣtin d agraw (inelmaden d 

uselmad). 

Aselmad di tazwara ad izbu awalen, tifyar neɣ aḍris, anda yal anelmad ad ten-yaru 

iman-is, syin ad ten-yebḍu uselmad d igrawen sin ɣer kraḍ akken ad asen-yefk tagnit ad 

mbaddalen tiktiwin d tmuɣliwin ɣef wayen uran d tuccḍiwin i xedmen, iwakken ad seɣtin rnu 

ad as-ԑiwden tira s wudem iseḥḥan. 

I.4.1.4  Tazabut n ukemmel 

Aselmad ad yaru aḍris deg tfelwit s tukksa n kra n wawalen, anda ilaq anelmad ad ten-

ikemmel. 

Anaw n tzabut-a ilmend n Madagh d wiyaḍ (2016: 17): « Tettara lwelha-is ɣer kra n 

tneqqiḍin tuzzigin gar-asent: tafesna n wuḍuf n unelmad deg usemres n wawalen ilmend n 

tewsit, addad d umḍan d tseftit n yimyagen ilmend n tmeẓra. 17»  

D tasetwelt tasnisegmit tettusexdam i usnerni n tzemmar tisnilsanin n yinelmaden. 

Teεna asummer n uḍris ideg ttwakessen deg-s kra n wawlen neɣ aḥric seg wawalen, i ilaq ɣef 

unelmad ad ten-isemmed ilmend n usatal. Anect-a yessebɣas tidmi d uxemmem n unelmad s 

tesleḍt n unamek amatu n tefyar-nni neɣ uḍris-nni. 

I.4.1.5  Tazabut n umnil 

Aselmad ad asen-yesselmed d akken di tira n tzabut, ilaq ad aɣen tanumi i uxemmem d 

yimesli gar-asen d yiman-nsen i wamek yettwaru wawal. 

 
16« Chaque élève écrit la phrase dictée puis ce corrige avec l’aide de son camarade .L’un doit convaincre 

l’autre pour arriver a un accord. Ensuite, un des deux élèves écrit au tableau la phrase obtenue avec son voisin. 

La correction se fait collectivement. » 
17« Dicter servant à cibler un point spécifique comme l’accord du Participe passé, le pluriel de certains mots ou 

la terminaison d’un verbe au temps précédemment étudié. » 

Tazabut n umnil ilmend Charmeux (1979: 13): « Tettnadi ad teğğ agrud ad ixemmem 

di tegnit ideg yettaru, s tririt n lwelha-is ɣer wuguren i yessefk ad-ten yeffru, s usemres n 

wallalen yemgaraden di tallit n tzabut-nni am: usmekti n yilugan n tseftit d userwes gar 

wawalen n yiwet n twacult. 18» 

Deg terni n tzabut n umnil, aselmad ijbed-d lwelha n unelmad s wudem arusrid ɣef 

wuguren n tirawalt, mebla ma yefka-as-d tifrat, anect-a yettağğa inelmaden ad ddmen 

tasekkirt n unadi d uxemmem ɣef wamek ara yaru awal-nni s usenned ɣer temsirin yeɣra 

yakan. 

I.4.1.6  Tazabut n yal ass 

Di yal taggara n temsirt, aselmad ixeddem-asen tazabut ɣef wayen ɣran ama di tirawalt 

ama di tjerrumt ama di tseftit. 

Ilmend n Madagh (2016: 17): « Yal ass aselmad ad yeffren sin n yinelmaden, ad asen-

d-yezbu tafyirt iwakken ad tt-id-arun di tfelwit, mi sulin ad xemmen aseɣti d agraw, anda yal 

anelmad ad yessegzi aseɣti-is. 19» 

Tazabut-a tessawaḍ aselmad ad iẓer talɣiwin yemgaraden s wacu yettaru unelmad 

tafyirt, iswi-is d aseḥrec n unelmad akken ad yissin amek ara yessemres ilugan n tira n tutlayt. 

I.4.1.7  Tazabut n ulsaru 

D tazabut, anda i d-yewwi ɣef unelmad ad d-iԑiwed tira i uḍris iwala yakan bla tuccḍa, 

deg wakud i as-d-yettunefken. 

Ilmend n Boyet (2018: 12): « Tazabut n uḍris yettwazerwen jmiε weqbel kra n 

tseddatin, syin anelmad ad as-d-iԑiwed tira s shala deg wakud ibanen. 20»  

Aselmad d yinelmaden ad zerwen aḍris jmiԑ, syin akkin ad yessuter seg-sen ad s-d-

ԑiwden tira deg tallit tamecṭuḥt bla ma uɣalen ɣur-s, aneca yettağğa anelmad ad ifek azal i 

 
18« S’efforce de faire réfléchir l’enfant, au moment où il l’écrit en attirant sur les problèmes à résoudre propose 

de faire acquérir l’orthographe pour une stratégie totalement consciente. D’ou la mise ou ouvre de moyens 

divers, au cours même de la dictée, rappelle de règles rapprochements d’autre mots de la même famille, rappelle 

de conjugaison. » 
19« Chaque jour, un ou deux élèves écrivent au tableau une phrase dictée par le professeur. La correction est 

collective. Il s’agira de justifier chaque proposition de correction. » 
20« Dicter un texte étudié collectivement quelque minutes auparavant, au tout simplement, le recopier en à un 

temps limité. » 

tezrewt n uḍris s tririt n lwelha-is ɣer yilugan n tutlayt d wuguren i yezmer ad imager, akken 

ad ten-id-yemmekti di tallit-nni n tzabut. 

I.4.1.8  Tazabut s tallelt 

D tira n uḍris amectuḥ, anda inelmaden ɣur-sen azref ad sqedcen idlisen iɣurbizen d 

yisegzawalen d tawilat nniḍen. 

Ilmend n Boyet (2018: 12): « D aḍris i d-yettwazbun, ad d-yettwaɣer sɣur uselmad, 

syin igerdan ad t-id-arun s tallelt n yifecka. 21» 

Aselmad ad yezbu aḍris i yinelmaden, syin ad as-d-iԑiwed taɣuri, ayagi d tagnit i 

yinelmaden akken ad faqen i tuccḍiwin-nsen s yiman-nsen, rnu ad tent-seɣtin s tuɣalin ɣer kra 

n yiɣbula am uzmam n temsirin, isegzawalen d yimawalen. Iɣbula-agi tağğan anelmad ad 

yuɣal ur yettkukru ara tuccḍiwin i ixeddem di tzabut acku yettwali-tent d asurif i ulmad n tira 

n tutlayt.  

I.5 Aḍris 

Aḍris d tagruma n tenfaliyin yettwasexdamen deg taywalt n tira neɣ n timawit, d 

tagruma n tefyar yezdi-ten wassaɣ n unamek i d-yessawaḍen izen, tikti neɣ isallen. Aḍris 

yettas-d s talɣiwin yemgaraden ilmend n usatal d yiswi-is, yettili-d ilmend n yilugan 

isnilsanen, iseddasanen d yinamkanen. 

Ilmend n Adam (1990: 19): « Aḍris d taɣessa tamyellalt tukrist, yesԑan aṭas n tugzimin 

tiglayanin neɣ tummidin n yiwet n tsekka neɣ n tsekkiwin yemgaraden. 22» 

Aḍris yettwabna ɣef waṭas n tuddsiwin, yezmer ad yili d tifyar, tiseddarin neɣ 

tugzimin yettemkemmalen gar-asent, akken ad fkent anamek amatu. Tugzimin-a zemrent ad 

d-ilint mmdent ma yella isallen i d-yettwabedren ttwafhamen srid, daɣen zemrent ad d-ilint d 

tiglayanin mi ara yilin kra n yisallen ur d-ttwabedren ara d imeɣri ara ten-id-yebnun ilmend n 

usatal. Aḍris-a yezmer ad yebnu ɣef yiwet n tsekka md (aglam, ullis), neɣ yezmer ad yebnu 

ɣef waṭas n tsekkiwin md (asdukel gar wullis d udiwenni). 

 
21« Un texte est dictée, puis relu par l’enseignement puis les enfants se relisent avec l’aide d’outils. » 
22« Un texte est une structure hiérarchique complexe, comprenant séquence-elliptique ou complète de même type 

ou de type déférentes. » 

Ilmend n André d wiyaḍ (1982: 84): « Aḍris d amseḍfer n tayunin yettwasuddsen 

akken iwata ama d tifyar ama d isummar, tigi n tmeslayt neɣ n yinan, yella wassaɣ gar-asen 

tasemdut d wallus i teddun ɣer taggara asfari. 23» 

Sya ad d-nini aḍris mačči kan d asdukel ger yiferdisen utlayanen (tifyar, isummar, 

tinfaliyin), maca d taɣessa i d-yettilin s uqader n kra n yilugan n tmeẓla d usfari, aḍris 

iwakken ad yetwafhem ilaq yal tikti ara d-yettunefken ad tt-snernin deg tefyirt nniḍen, akken 

daɣen ad d-naf allus n wawalen d usemres n weknaw-nsen yettεawan deg uḥraz n tsemdut d 

unamek n weḍris. 

I.5.1 Tisekkiwin n yiḍrisen  

I.5.1.1   Aḍris ullis 

Ullis yekka-d seg umyag alles anamek-is ḥku, d anaw i d-yettalsen ayen yellan d tilawt 

am tedyant yeḍran neɣ ayen yellan d asugnan am tmacahut, tullist, ungal, taneqqist. 

Ullis ilmend n Meksem (2010: 42): « D aḍris ideg amaru yettales-d (iḥekku-d, 

yettawi-d) ayen yeḍran neɣ ayen yellan d asugnan. Yessemlili-d aṭas n tigawin yerzan kra n 

tedyant teḍra neɣ d tasugnant, iderrun deg wakud. Ullis yerza akk ayen i-ttalsen yimdanen. 

Γas ulama yella wayen yellan d asugnan aka am ungal, tamacahut, tullizt; yettili daɣen 

wayen yellan d tilawt aka am tadyant yeḍran, tudert n umaru. » 

❖ Taɣessa-is  

  Amaru deg uḍris ullis yeṭṭafar kraḍ n waddaden seg tazwara alama d 

taggara n wullis: addad amezwaru d addad n talwit deg-s yettili-d usissen n 

yiwudam, akud d wadeg, ma d addad wis sin ssawalen-as addad n tigawin ad d-

naf deg-s: aferdis n werway, tigawin d tifrat n wugur, aferḍis n werway deg-s 

yettnulfud uferdis amaynut ara yesluɣen tagnit n tazwara, syin ad bdunt tigawin 

iswi-nsent d tuɣalin ɣer tegnit n talwit, syin ad t-id-yeḍfer ferru n wugur d keffu n 

tigawin ma d addad n taggara d taggara n wullis tezmer ad tili s wudem yelhan 

neɣ s wudem n diri. Meksem (2010: 42.44) 

 
23« Un texte est suite bien formée d’unités (phrases, propositions, actes de langage ou d’énonciations) liées 

(continuité, répétition) progressant vers une fin progression. » 

Deg taggara n wullis, anallas yezmer ad yeğğ taggara teldi i yimeɣri ad tt-id-yessugen. 

Nettaf-d daɣen anallas yettili d agensay mi ara yili yetteki deg uḍris iseddad iman-is, d 

azɣaray mi ara d-yaless tadyant i yḥuzen wiyaḍ. 

❖ Iferdisen n tjerrumt  

  Deg uḍris ullis amaru yessemras imyagen deg talɣa n yizri d wurmir 

ussid, ma deg ayen yerzan imqimen yesseqdac udem wis kraḍ, akken daɣ 

yessemras isuraz i d-yemmalen akud n ḍerru n tigawin deg kraḍ n tegnatin ama 

tigawin yezrin ama tid n yimir-nni ama tid n yimal. Meksem (2010: 46.47) 

Mi ara yili umaru d agensay yesseqdac imataren udmawanen (ɣ, n) d yimqimen iwsilen 

(iw-nneɣ), mi ara yili d azɣaray yesseqdac imataren udmawanen (t, i/y) neɣ (n, t) d yimqimen 

iwsilen n udem wis kraḍ (nsen, nsent). 

I.5.1.2  Aḍris imsegzi 

D aḍris i d-yessegzayen kra n usentel deg taɣulin yemgaraden ama d ayen yerzan 

tudert n yal ass ama d taɣulin n tussna akken ma llant. Iswi-is d asiweḍ n yisallen i yimeɣri 

akken ad yegzu kra n tumant neɣ tikti d usnerni n tmussniwin-is. Amaru deg tegnit-a ilaq ad 

yesԑu tamussni ugar n tin n yimeɣri imi yessawaḍ-d isallen s tenmeẓla. 

Ilmend n Meksem (2010: 55): « S umata aḍris-a d win s ara d-yebnu umdan tamussni 

tamaynut neɣ d win s ara isemmed tamussni-s yerna ad tt-id-yeğğ i wiyiḍ. » 

❖ Taɣessa-is 

« Taɣessa n uḍris imsegzi tebna ɣef kraḍ n yaḥricen: aḥric amezwaru yettili-d d 

asnekwu n usentel yettfaka s tuttra, aḥric wis sin d asegzi n usentel d tririt ɣef usteqsi n 

tazwara ma d aḥric wis kraḍ d taggara n uḍris d asmekti n umaru ɣef wayen i d-yessegza. » 

Meksem (2010: 56) 

Tazwert n uḍris imsegzi tezmer ad ttekfu s yiwet n tuttra neɣ s waṭas n tuttriwin. 

❖ Iferdisen n tjerrumt 

  Deg uḍris imsegzi amaru yessemras isuraz n webdar (deg tazwara, tin-

ɣur-s), wid n tguri (akka am, amedya), wid n ulsegzi (s wawal nniḍen), wid n 

userwes (amzun) d wid n tenmeẓla (acku, imi) ma d imqimen tillin deg udem 

amezwaru asget (nekni) d wudem wis kraḍ asuf asget (nutni, netta, nettat) ma d 

ayen yerzan talɣiwin n umyag yessemras urmir aḥerfi d wurmir ussid.  

Meksem (2010: 58.62) 

S tuget yettili-d useqdec n wawalen uzzigen ilmend n taɣult uɣur ycudd usentel-is. 

I.5.1.3  Aḍris afuklan 

D aḍris ideg yettaԑraḍ umaru ad aɣ-iqenneԑ ɣef kra n rray, tamuɣli neɣ tikti s usenned 

ɣer yifukal, anzaten d yimedyaten. Yezmer ad yebnu ɣef yiwet n turda neɣ ɣef snat n 

turdiwin, anda yal turda ɣur-s ifukkal-is d yimedyaten-is. 

Ilmend n Meksem (2010: 68): « Aḍris afuklan d aḍris ideg amaru yekkat amek ara 

yefk afud i rray-is neɣ i tmuɣli-s akken ad tettwaqbel sɣur win i wimi yettmeslay neɣ sɣur 

yimeɣri. Iswi n usfukel d abeddel n tmuɣli neɣ n uxemmem n yimeɣri. » 

❖ Taɣessa-is 

  Aḍris afuklan yesεa snat n tɣessiwin: tamezwarut qqaren-as taɣessa 

taḥerfit imi amaru ibennu aḍris ɣef yiwen n ugemmir, deg  tezwert ad yesnekwu 

asentel d tmuɣli-is, ma di tneflit yessijhid tamuɣli-is s yifukal ma deg taggara ad 

yefk tasemlilt ɣef tmuɣli-is. Taɣessa tis snat qqaren-as taɣessa tuddist imi amaru 

ibennu aḍris-is ɣef sin yigemmiren, di tezwert ad yesnekwu asentel, deg tneflit ad 

yefk agemmir amenzu ad as-d-yesseḍfer ifukal-is syin ad yefk amgelgemir d 

yifukal-is ma di teggrayt ad yessemtawi gar-sen. Meksem (2010: 69.70) 

Deg taggara n uḍris afuklan, amaru yezmer ad d-yarnu turda akken ad tiğhid tamuɣli-

ines ugar. 

❖ Iferdisen n tjerrumt 

  Deg uḍris afuklan amaru isemras imqimen n wudem amezwaru d wis sin 

ma d udem wis kraḍ isemras-it deg kra n tegnatin, ma d ayen yerzan timeẓra 

asemres-nsent yettili-d ilmend n waddad n yinan, ma d ayen yerzan isuraz ad d-

naf isuraz n tmentelt (acku, imi), n unelkam (dɣa, ihi), n umgired (maca, meεna) d 

wid n tmerna (deg tazwara , rnu). Meksem (2010: 70.72) 

Rnu ɣer yisuraz i d-yebdar Meksem, nezmer ad d-naf isuraz nniḍen am isuraz n 

umsizwer (tamezwarut, tin snat, tin ɣur-s). 

I.5.1.4  Aḍris agelman 

Aglam yekka-d seg umyag glem, anamek-is sken amek iga kra. Aḍris agelman yettak-

d tulmissin n kra ama d amdan, aɣersiw, adeg neɣ taɣawsa. Iswi-s d tikci n tikti ɣef tɣawsa i 

d-yettwagelmen i yimeɣri, akken ad yessiweḍ ad tt-id-yessugen deg wallaɣ-is. Anaw-a 

yezmer ad yili i yiman-is neɣ d aḥric seg wungal neɣ tullist. 

Ilmend n Meksem (2010: 87): « Aḍris n uglam yeskan-d amek iga neɣ yemmug umdan, 

taɣawsa neɣ adeg. S umata d asnekwu n tulmissin n wayen i d-yettwagelmen neɣ d abdar n 

yiferdisen iɣef ibedd wayen i d-yettwagelmen. Ih, aglam d asissen n tɣawsa s wawalen. » 

❖ Taɣessa-is 

« Aḍris agelman s umata ibeddu s usissen n wudem amatu n tɣawsa i d-yetwagelmen 

syin ad yuɣal ɣer yiferdisen-is inaddayen akken yezmer ad yebdu aglam seg yiferdisen 

inaddayen ɣer wudem amatu n tɣawsa. » Meksem (2010: 89)  

 Deg uḍris agelman aṭas n tɣawsiwin i nezmer ad neglem gar-asent: amdan (ama d 

ṭṭbiԑa-ines ama d tafekka-is) ma d adeg (s tikli, war tikli)…atg 

❖ Iferdisen n tjerrumt 

« Deg tsekka n ugelman amaru yessemras iferḍisen i d-yemmalen taɣara n tɣawsiwin i 

d-yettwagelmen am yirbiben, isemmaden n yisem, imyagen n tɣara, imeskanen, isuraz n 

wadeg d yiferḍisen n tesnukyist am tenɣumnayt d userwes. » Meksem (2010: 91)  

 Deg kra n tegnatin, yettili-d usemres n tifyar n ubhat. 

I.5.1.5  Aḍris imsendeh 

  D aḍris ideg amaru yettak-d iwellihen d nehwat i yimeɣri neɣ i umseflid akken ad t-

iwelleh ɣer wayen ilaq ad yexdem d wayen ur nlaq ara. 

  Ilmend n Meksem (2010: 95): « Aḍris-a d win ideg amaru yettak-d nehwat, iwellihen, 

tisunḍiwin (ordres), tinemlin (indications). D aḍris i d-yeskanen i umdan amek ara yeg kra 

neɣ d acu ara yeg, d acu ur yetteg ara. » 

❖ Taɣessa-is 

« Talɣa n uḍris imsendeh temgarad ɣef yeḍrisen i d-yettilin d tiseddarin, imi tettili-d d 

iwellihen wa deffir wa, yal awellih yessegzay-it-d umaru iman-is s tuɣalin ɣer ujerrid n 

tazwara. » Meksem (2010: 95) 

Amaru waqbel ad yessebded iwellihen i yimeɣri ɣef kra n usentel ilaq ad d-yessebgen 

iswi uɣur yebɣa ad yaweḍ. 

❖ Iferdisen n tjerrumt 

« Deg tasekka n yimwelleh amaru yessemras imyagen deg talɣa n wanaḍ d wurmir 

ussid, ma d imqimen yessaqdac wid n wudem amezwaru d wis sin ma nuɣal ɣer yisuraz ad d-

naf isemras wid i d-yettegen assaɣ ger tefyar d tseddarin. » Meksem (2010: 96) 

 Ad d-naf deg kra n yiwellihen, yettili-d usemres n yisuraz n tmentilt, d wid n tnemgla. 

I.5.1.6  Aḍris n udiwenni 

D taywalt i d-yettilin gar sin neɣ ugar n yimdanen ama s timawit ama s tirawit, 

yessebgan-d ambiddel n tektiwin, timuɣliwin d yiḥulfan gar-asen. Anect-a nettaf-it deg 

tuddert n yal ass neɣ deg tceqqufin n umezgun d yeḍrisen iseklanen am tullist d tmacahut d 

wengal. 

Ilmend n Meksem (2010: 102): « Tasekka n udiwenni, d aḍris i d-yettawin tameslayt 

yellan gar sin neɣ ugar n yimdanen. Nezmer ad t-naf deg teywalt n yal ass, deg umezgun, deg 

tsastanin i ttgen yineɣmasen deg uskasi akken yebɣu yili. Ibedd s umata ɣef usteqsi d tririt. » 

❖ Taɣessa-is 

           « Aḍris n udiwenni yesεa sin wudmawen: udem amezwaru yettili-d s 

usemres n yimyagen n wuḍuf (yenna, yerra), yesseḍfar-asen-d snat n tneqqiḍin (:) 

d usemres n tuccar deg tazwara d taggara n udiwenni. Ma deg wudem wis sin 

tettɣimi-d talɣa tamezwarut maca amaru deg kra n tegnatin yettekkes tuccar-nni 

imi yettuɣal-d srid ɣer ujerrid n tazwara yal mi ara d yemmeslay uwadem. » 

Meksem (2010: 102.103) 

 Deg tezwart n uḍris, anallas yessebgan-d adeg anda ara yili udiwenni md (aɣerbaz, 

taneɣrit…) syin ad yesissen iwudam yellan daxel-is d tamlilet n yal yiwen d usentel iɣef ara 

d-yili. Ma deg tneflit ibeddu udiwenni gar yiwudam s umbiddel n tektiwin, iḥulfan, 

timussniwin ɣef kra n usentel. Di taggara yettili-d keffu n udiwenni s usemres n wawalen i 

yettwehin ɣer taggara. 

❖ Iferdisen n tjerrumt 

« Amaru deg uḍris n udiwenni yessemras imyagen n wuḍuf (yeggul, yessawel) ma d 

ayen yaεnan timeẓra tillint-d ilmend n waddad n yinan, ma d imqimen yesseqdac udem 

amezwaru d wis sin. » Meksem (2010: 103)  

Nezmer ad d-naf daɣen aseqdec n usigez am tacciwin, agaz n ubhat d win n tuttra...atg 

I.6 Aktazal  

Anamek n wawal aktazal, d asebgen n wazal n kra n tɣawsa. Aktazal d tasekkirt 

tukrist i yesԑan udem n usiked d tesleḍt n tzemmar d yiswiren n yinelmaden, d akala n ugmar 

n yisallen d tesleḍt d usegzi n ulmad n yinelmaden, akken ad iẓer uselmad aswir-nsen d lixṣaṣ-

nsen, aya yettԑawan-it ad yessebed-d tarrayin iwulmen i uselmed, iwakken ad yaweḍ ɣer 

yiswan i d-ihegga seg tazwara. 

Ilmend n Cuq (2003: 90): « Aktazal n ulmad d tarrayt yerzan agmar n yisallen ɣef 

ulmad, txeddem ɣef usenqed n yissalen i d-yettwagemren d uḍebber ɣef ukemmel n ulmad s 

tririt n lwelha ɣer uktazal n tazwara. 24» 

Sya ad d-nini aktazal d akala n ulmad, iswi-is d agmar d tesleḍt n yissalen ɣef uswir n 

yinelmaden, d usemmed n lixṣaṣ-nsen.  

Aktazal ilmend n Prennaud (1989: 3): « Deg umaḍal aɣurbiz mi ara d-nini aktazal 

nettxemmim deg tazwara ɣef uktazal n teblalt taɣurbizt n yinelmaden deg tussniwin 

yemgaraden yettwaslemden. 25» 

Deg usatal aɣurbiz aktazal icudd ɣer uktili n uswir n yinelmaden deg tangiwin 

yemgaraden, yettԑawan-it deg ulmad, akken daɣen i yettwellih iselmaden ɣer tarrayin 

tisensegmiyin ara yeḍfer i usnerni n tzemmar n yinelmaden. 

 
24« L’évaluation de l’apprentissage est une démarche qui consiste à recueillir des informations sur les 

apprentissages, à porter des jugements sur les informations recueillir et à décider sur la poursuite des 

apprentissages compte tenu l’intention d’évaluation de départ. » 
25« Dans le monde scolaire, lorsqu’on dit évaluation, on pense d’abord a l’appréciation de l’excellence scolaire 

des élèves dans les diverses discipline enseignées. » 

I.6.1 Tisekkiwin n uktazal 

Aktazal yettas-d s kradet talɣiwin yettemkemmalen gar-asent imi tekkint deg ukala n 

ulmad, aktazal amninad yettnadi ɣef uswir n unelmad, aktazal imsileɣ ixeddem ɣef ukemmel 

d usnerni, aktazal agemmuḍan d asekyed n tfesna n ulmad-nsen. 

Ilmend n Charles (2015: 2): « Almad yettwabna s useḍru n tarrayin n uktazal deg 

kradet n tegnatin tigejdanin, deg tazwara d aktazal amninad, syin akkin d aktazal amsileɣ, 

deg taggara d aktazal agemmuḍan i yettekin deg uneɣbel aneggaru. 26» 

Almad ibedd ɣef wanawen yemgaraden n uktazal, i d-yettilin ɣef kradet n terniyin, 

amezwaru d aktazal amninad ixeddem ɣef usnekwu n tmussniwin n yinelmaden d wayen 

ḥwajen, syin akkin ad yass uktazal amsileɣ i d-iḍerrun deg tegnit n uselmed, ɣer taggara 

xeddmen aktazal agemmuḍan akken ad ẓren sani yewweḍ uswir n unelmad deg ulmad s 

usenned ɣer kra n tawilat. 

I.6.1.1  Aktazal amninad 

Yettili-d deg tazwara n useggas, iswi-is d asenqed n uswir n unelmad d tmussniwin-is 

d lixṣaṣ yesԑa s umata, akken ad iẓer uselmad tarrayt n uselmed iwulmen i uswir-nni. 

Aktazal amninad ilmend n Scallon (1991: 125): « ur yeḥbis ara kan ɣef usnefren n 

yinelmaden deg yiԑewwiqen. Amninad ilaq ad yefk tagnit i usekfel n wafud d lixṣaṣ d tfesna n 

uheggi n yinelmaden weqbel aԑeddi ɣer tegzemt n tezrewt 27». 

Aktazal amninad ur yettarra ara kan lwelha-s ɣer wuguren i d-ttmagaren yinelmaden 

imi iswi-is d asnekwu n tḥerci-nsen, d lixṣaṣ-nsen iwakken ad iẓer aswir-nsen s umata, anect-a 

yettԑawan-it ad yefren tarrayt ilaqen i yal anelmad. 

I.6.1.2  Aktazal amsileɣ 

Xeddmen-t deg tallit n ulmad, yettağğa aselmad ad yeḍfer inelmaden-is anda wḍen 

deg tegzi n yal tamsirt, anect-a yettak-as tagnit ad ten-iԑiwen deg usnerni n tzemmar-nsen neɣ 

 
26« L’apprentissage se construit avec la mise en place de stratégies d’évaluation à trois moment clés: au début, 

l’évaluation diagnostique, en cours c’est l’évaluation formative, et a la fin c’est l’évaluation sommative qui 

participe a la validation finale. » 
27« Ne se limite pas au dépistage des élèves en difficultés. Le diagnostic doit permettre de découvrir les forces et 

les faiblesses ainsi que le degré de préparation des élèves avant que ceux-ci enterrement une séquence 

d’étude. » 

lixṣaṣ-nsen ama deg tirawalt ama deg tjerrumt ama deg tseftit s usemres n yirmad iten-

iwulmen. 

Ilmend n Landsheere (1979: 113): « Aktazal-a yettili-d deg yal tamsirt n ulmad, iswi-is 

d aselɣu n unelmad d uselmad s tfesna n wuḍuf uɣur ssawḍen, akken daɣen i yezmer ad d-

yessekfel anda i d-ttmagaren inelmaden uguren iwakken ad d-affen tifrat ara ten-yeğğen ad 

aẓen ɣer sdat. 28»  

D akala ixeddem uselmad deg yal taggara n urmud n ulmad, anect-a yettağğa-t ad 

yesnekwu uguren i d-ttmagaren yinelmaden d tesleḍt n tmental-nsen, ilmend n tesleḍt-agi 

aselmad yettaweḍ ad d-yessumer tarrayin iwulmen swacu ara yeḍfer inelmaden-is rnu ad ten-

iԑiwen deg usenerni n tmussniwin-nsen d tzemmar-nsen. 

I.6.1.3  Aktazal agemmuḍan 

Yettili-d deg taggara n yal tamsirt, tagzemt neɣ taggara n wahil i usekyed n tzemmar n 

yinelmaden s yisteqsiyen neɣ s yiluɣma d yikayaden i d-yettilin s timawit neɣ s tirawit 

iwakken ad asen-yfek tizmilin, rnu ad ten-yessismel ilmend-nsent, rnu ad iẓer ma yessaweḍ 

ɣer yiswan i d-ihegga seg tazwara n wahil. 

Ilmend n Landsheere (1979: 115): « agemmuḍan: yesԑa awadem n tmaɣant, yettili-d 

send tagruma n tirni n ulmad i d-yessebganen kullec, i yemtawan s umedya ɣer yixef n 

temsirt, ɣer tegruma n temsirin n ukraḍyur, atg. Ikayaden iwalanen, isteqsiyen imatuten ihi d 

iktazalen igmmuḍanen 29». 

Aktazal agemmuḍan yettili-d deg taggara n ulmad, yettak-d isallen ɣef yigemmaḍ n 

uswir n yinelmaden deg tangiwin yemgaraden, syin ad d-yili unejmuԑ gar yiselmaden i 

usismel-nsen. 

 

 
28« Evaluation intervenant, en principe, au terme de chaque tache d’apprentissage et ayant pour objet 

d’informer élève et maitre du degré de maitrise atteint et éventuellement de découvrir on et en quoi un élève 

éprouve des difficultés d apprentissage en vue de lui proposer ou de lui faire découvrir des stratégies qui lui 

permettent de progresser. » 
29« Sommative, revêt le caractère d’un bilan. Elle intervient donc après un ensemble de taches d’apprentissage 

consistant un tout, correspondant par exemple à un chapitre de cours, a l’ensemble du cours de trimestre, etc. 

Les examens périodiques, les interrogations d’ensemble sont donc des évaluations sommatives. » 

I.7 Tuccḍa  

Aselmad deg tegnit n uktazal n yinelmaden ur yettnadi ara kan ɣef uswir-nsen, imi 

iswi-is d anadi ɣef tuccḍa ixeddmen d wamek ara as-d-yaf tifrat. Nezmer ad d-nini d akken 

tuccḍa-agi tettunaḥsab d aḥric seg ukala n ulmad i d-yettekken seg waṭas n tmental gar-asent: 

lixṣaṣ n tmussniwin, yir tigzi n temsirin, yir aseqdec n yilugan n tutlayt, d ukukru n 

yinelmaden deg tegnit n ulmad anect-a yettağğa-ten ad ccḍen war ma faqqen. 

Ilmend n Robert (1985: 684) tuccḍa tettunaḥsab am akken: « D igi n tidmi i yettwalin 

udem iseḥḥan deg wayen yellan d tuccḍa. 30»  

 Tuccḍa agi ur d-ssebgan ara d akken d tidet-is i ulac maca tettek-d seg uxemmem d 

tidmi n umdan imi ur yettaweḍ ara ad yegzu kra s wudem iseḥḥan. 

II. Ilugan n tira 

Ilugan n tira d ttawil i yettaǧǧan amdan ad yaru tutlayt war tuccḍiwin. 

Ilmend n Bouamara d wiyaḍ (2009: 17): « Ilugan n tira n tmaziɣt d azrar n yilugan 

ymeseḍfaren ―wa deffir wa ―; d ilugan i ilaq ad ten-yessin win yebɣan ad tt-yaru akken 

iwulem: war tuccḍiwin. » 

II.1 Aswir n ugemmay  

 
30« Un acte de l’esprit qui tient pour vrai ce qui est faux. » 

 

Asekkil Isem-is Azal-is deg API Amedya 

a, A a, aɣra [æ], [a] aman, affar, azal 

b, B ba [b], [b],[v] ibrir, akbal, bururu 

c, C ca [š], [∫] aclim, uccen, ticci 

č, Č yeč [tš], [t∫] učči, aberčečču 

d, D da [d], [d], [δ] adrar, tudert, idis 

ḍ, Ḍ ḍar [ḍ], [ð] aḍar, ablaḍ, tamḍelt 

e, E Ilem,tiɣri n yilem [∂] ers, izem, agelzim 

Deg ugemmay n tutlayt n tmaziɣt, ad d-naf 34 n yisekkilen i d-yekkan seg tlatinit, gar-

asen 30 n tergalin d kraḍ n teɣra (a, u, i) d tiɣri tilemt (e). Tirgalin akk yettawin taneqqiṭ 

ddaw-nsent mmalent-d tufayt ḥaca ḥ. Ma tirgalin i yettawin akafu nnig-nsen mmalent-d 

f, F fa [f] afus, tuffra, ilef 

g, G ga [g] agelim, affug, taguni  

ğ, Ĝ yeğ [dž] , [dz] tiğğin, tağğewt  

h, H ha [h] awellah, ahicur, ih ! 

ḥ, Ḥ ḥim [ḥ],  [ ħ] aḥallum, aḥlalas 

i, I i, iɣri [i] , [ ị ] itri, izri, imi 

j, J ja [ž] , [z] ajlal, tiji, imijel, iṭij 

k, K ka [k] , [k] akal, ikil, asaka, tikli 

l, L la [l] alim, tallumt, uffal 

m, M ma [m] imir, aman, udem 

n, N na [n] inigi, aslen, annar 

o, O o [o] Roland, Rome  

p, P pa [p] Pierre, Paris 

ɣ, Ɣ ɣar [ɣ], [ ] iɣil, aɣrum, alɣum, allaɣ 

q, Q qil [q] aqadus, aberwaq 

r, R ra (rar) [r] amrar, iri, urar 

[Â] amnar, arwu, aɣrum 

s, S  sa (sar) [s] usu, tasa, tismin 

[å] tasebḥit, aslaḍ, ssif 

t, T ta [t] tasa, atrar, aserwet 

ṭ, Ț ṭar [ṭ], [ŧ] aṭas, iṭij, ifeṭṭiwej 

u, U u, uɣru [u] ul, ulmu, usu 

v, V va [v] Gustave, Valence 

w, w wa [w] awal, acwir, ayyaw 

x, X xa [x] axxam, asyax, talext 

y, Y ya [j] aylew, ayyur, tarrayt 

z, Z za [z] uzzal, izem, annuz 

ẓ, Ẓ ẓar [ẓ] iẓi, aẓar, laẓ, uẓu 

ԑ , Ԑ ԑil [ԑ], [’] aԑlaw, aԑrur, sԑu 

tizgeggaɣin ḥaca č d ğ. Akken daɣen i llan yisekkilen ur kcimen ara deg ugemmay n tmaziɣt, 

nessemras-iten kan deg tira n wawalen ijenṭaḍen am o, p, v. 

II.2 Aswir n wawalen 

II.2.1 Yiwen imesli, yiwen usekkil 

Ilmend n Mammeri (1990:17): « Yiwen imesli yiwen usekkil (slid: anɣiyen). » 

Di tira n tutlayt n tmaziɣt yal imesli nettaru-t s yiwen n usekkil di tazwara, di tlemmast 

neɣ taggara n wawal, akken yebɣu yili ama d aḥerfi ama d ussid. 

• Di tazwara n wawal: drus, ddu. 

• Di tlemmast n wawal: aman, asemmiḍ. 

• Di taggara n wawal: zzwağ, eğğ. 

Alugen-a n yiwen imesli, yiwen usekkil yella kan di tmaziɣt, mačči am trumit llan kra 

n yimesla ttarun-ten s sin yisekkilen am (ph, ch, kh). 

Imedyaten 

Imesli Awal 

S: Ch / Sch Chien, chamber / schema, schism 

F: Ph Phrase, phase, phonologie, alphabet  

Kh: X Khoukha, Lekhdar  

II.2.2 Tussda 

  D tira n yiwen imesli s sin n yisekkilen. 

Ilmend n Bouamara d wiyaḍ (2009: 19): « Imesli ussid yettwaray s usiknew n usekkil: 

tameṭṭut, tameddurt, tazemmurt, yerrez, izegger, ddu, kker, atg.  Lant snat n taggayin n 

tussda: tin n tnumi d tin n tjerrumt. » 

II.2.2.1  Tussda n tnumi 

  Ilmend n Kebir (2011: 299): « tussda n tnumi: tettili: deg yismawen, deg yismawen i d-

yekkan si taԑrabt, win ibeddun s: “yisekkilen n yiṭij”, deg yimyagen. » 

  Tussda n tnumi nettaru-tt deg wawalen ilmend n ususru d tmesliwt, tettemgarad si 

temnaḍt ɣer tayeḍ, seg umdan ɣer wayeḍ, tettili-d: 

A. Deg yismawen 

• N tmaziɣt: ccna, axxam, igenni. 

• Ireṭṭalen si taԑrabt: zzit, nniya, ssbeḥ. 

B. Deg yimyagen  

• Yesԑan yiwet n tergalt: 

  s teɣri: zzu, ddu, bbi. 

  war tiɣri : ečč, eğğ, err. 

• Yesԑan snat neɣ ugar n tergalin: 

war tiɣri: dder, lles, wwet. 

d yiwet n teɣri: mmal, heggi, azzel. 

d snat n teɣra: dduri, issin, gguni. 

II.2.2.2  Tussda n tjerrumt 

Tettili-d ilmend n kraḍ n tegnatin: 

A. Talɣa n wurmir ussid 

• S tmerna n [tt]: aru → ttaru 

                                  uɣal →  ttuɣal 

• Tussda n yiwet n tergalt deg umyag: bnu  →  bennu   

                                                                xdem →  xeddem  

B. Isem n umeskar n kra n yimyagen 

• Yettili-d s tussda n tergalt tis snat : zdem → azeddam 

                                                              xdem→ axeddam 

C. Isem n tigawt n kra n yimyagen  

• Yettili-d asmi ara yettwasileɣ umyag s snat n tergalin d uɣru: bnu → bennu  

                                                                                        zhu → zehhu                                                                                                                                                                                                                                                                                        

II.2.3 Imesla yellan deg tmenna, ulac-iten di tira 

II.2.3.1  Imesli aggaɣ d uzenzaɣ 

Di tmaziɣt llan semmus n yisekkilen [b, d, g, t, k] s wacu i nettaru sin n yimesla: 

imesli aggaɣ d yimesli azenzaɣ. Ur ttemgiriden ara di tira, ttemgiriden kan deg ususru, maca 

ad d-naf tizenzeɣt ur teṭṭif ara adeg deg tira tumrist. 

Ilmend n kebir (2011: 289): « Tirgalin: b, d, g, k t sԑant, di tmenna, sin n wazalen: 

aggaɣ d uzenzaɣ; macca tizenzeɣt ur tesԑi ara azal deg tira: ulac-it di tira tumrist. » 

     Imedyaten  

Isekkilen Imesli aggaɣ Imesli azenzaɣ 

B Tubya Abernus 

D Aderwic Adiwenni 

K Akermus Tikli 

G Inebgi Agdud 

T Asentel Tallit 

II.2.3.2  Imesli ufay 

     Ilmend n Kebir (2011: 292): « Di tmaziɣt n wass-a, llant (4) n tufayin n tidet: ḍ, ṣ, ṭ,   

ẓ. »  

Isekkilen yesԑan taneqqiṭ ddaw-nsen mmalen-d tufayt, nettaru yessen imesla ufayen [ṭ, 

ș, ḍ, ẓ] anagar [ḥ]. 

• Mi ara d-yekcem usekkil ufay ɣer wawal, yettbedil unamek-is: azrem →  aẓrem  

                                      amdan → amḍan  

                                      sser → ṣṣer 

• Mi ara dduklen sin yisekkilen ufayen, yiwen kan usekkil iwumi ara nerr taneqqiṭ, ma d 

wayeḍ ad ibab tufayt: aḍaṛ maca nettaru aḍar. 

• Asmi ara yili usekkil [r] deg wawal, rnu zwarent-id tergalin [ɣ, q, x] yettili-d d ufay, 

maca ur s-nettara taneqqiṭ: aɣṛum nettaru-t aɣrum. 

II.2.3.3  Imesli Anɣi 

Di tmaziɣt llan semmus n yimesla [g, k, x, q, ɣ], mmalen-d tanɣit, ttilin-d s tmerna n 

[°] neɣ n [w] ama sdat ama di twenza n usekkil.Tanɣit-a tettili-d kan deg ususru maca ur tettili 

ara di tira tumrist, imi nettaru-d awal d aḥerfi bla amatar n wanɣi. 

Ilmend n kebir (2011: 295): « Isekkilen: g, k, ɣ, x, q ɣur-sen, di tmenna, azal n tanɣit; 

macca ur as-ntegg ara ccan di tira, slid di kra n tyugiwwin n wawalen ideg tezmer ad 

tessemgirred deg unamek-nsen. » 

    Imedyaten 

Asekkil Tira Asusru 

g Aglim [Ag°lim] 

k Taԑekkazt [Taεekk°azt] 

x Taxzant [Tax°zant] 

q Yeqqel [Yeqq°el] 

ɣ Aɣerrab [Aɣ°errab] 

Tikwal yella wanda yettbeddil unamek mi ara d-yekcem [w] n wanɣi ɣer wawal, maca 

ur t-nettaru ara, ad nefhem kan anamek-is ilmend n usatal n tefyirt. 

    Imedyaten 

Tira Asusru 

Ireggel targa [Ireggel targa] 

Ireggel seg uɣerbaz [Iregg°el seg uɣerbaz] 

II.2.3.4  Imesli Azegnaggaɣ 

Ilmend n Bouamara d wiyaḍ (2009: 22): « Isekkilen t d z lan, deg tmenna, azal n 

teznaggaɣt, i ttarun zik ţ = [ts], ž = [dz]. Macca, deg tira, ţ ad yuɣal tt, ž ad yuɣal zz (s 

usiknew n usekkil). » 

T, z mmalen-d tizegnaggaɣt di tmaziɣt. T yettwassusru [ts] yettwaru “tt”, maca  

awalen ikeffun s “t” neɣ s “tt” ttwassusrun-d [ts] di tira nettaru-t kan s yiwet n “t”, ma d “z” 

yettwassusru-d [dz] yettwaru s tussda “zz”. 

Imedyaten 

Asekkil Tira Asusru 

T 
Tagnit [Tagnits] 

Yettazal [Yetsazal] 

Z 
Igezzem [Igedzem] 

Lezzayer [Ledzayer] 

II.2.4 Tiɣri n yilem 

Ilmend n Bouamara d wiyaḍ (2009: 23): « Deg tmaziɣt n ugafa, llant kradet n teɣra 

ilan azal asnilsan: /a/, /u/, /i/. Tiɣri n yilem, [e], ur teli azal-a: ttaran-tt deg tira tumrist akken 

ad tifsus tɣuri. Anda ara tili, anda ur tettili? » 

Tamaziɣt tebna ɣef kraḍ n teɣra (a, i, u) d teɣri tilemt (e), tettili-d deg tira tumrist 

anagar taggara n wawal, tamlilt-is d asishel n ususru n wawalen mi ara mlilent aṭas n tergalin. 

II.2.4.1  Ilem yettili-d 

• Deg tazwara n yimyagen yesεan yiwet n tergalt taḥerfit neɣ tussidt war tiɣri: egg, err, 

eğğ. 

• Deg tazwara n yimyagen yesεan snat n tergalin war tiɣri: enɣ, ens, erɣ. 

• Asmi ara dduklent kradet n tergalin tiḥerfiyin: nettara ilem (e) ama ger tergalt 

tamezwarut d tis snat: imesli, asefru, tafelwit, ama ger tergalt tis snat d tis kradet: 

awren, azger, azrem. 

• Mi ara tili tergalt tis snat n wawal tessed: nxeddem ilem (e) ger tergalt tamezwarut d 

tis snat: aẓekka, alemmas, irebbi. 

II.2.4.2  Ilem yettbeddil adeg deg ususru mi ara d-yekcem 

• Umqim udmawan ɣef umyag: ḥrez-iten. 

• Tazelɣa n tnila ɣef umyag: kkes-d. 

II.2.4.3  Tikwal ilem yettbeddil adeg deg tira ilmend n 

• Umḍan: alɣem → ileɣman,   azref → izerfan. 

• Udem: kecmeɣ, tkecmeḍ, yekcem, tekcem. 

II.2.5 Addad Amaruz 

Isem di tmaziɣt ɣur-s sin n waddaden: addad ilelli d waddad amaruz. Addad ilelli 

yemmal-d isem mi ara yili weḥd-s, ma d addad amaruz yemmal-d isem mi ara yili yeqqen ɣer 

kra n uferdis di tefyirt. 

Ilmend n Bendali (2007: 25): « Addad amaruz d talɣa n yisem i yurzen s ussusru n 

wawal i yeḍfer. S umata, yettili ubeddel di teɣri tamezwarut, macca, tikwal, ur d-yettili ara 

ubeddel. » 

II.2.5.1   Yettili-d yisem deg waddad amaruz mi ara yili  

• D asemmad imsegzi: yura weqcic tabrat. 

• D asemmad s tenzeɣt:  yeffeɣ seg uɣerbaz. 

• D asemmad n yisem:  tiḥerci n wuccen. 

• D asemmad n umḍan: yiwet teqcict.  

II.2.5.2   Talɣiwin n yisem deg waddad amaruz tillint-d 

• S tmerna n wezgen iɣri (w, y) i yisem amalay: ass → wass    

                                 izem → yizem  

                                                                                uccen → wuccen 

• S tmerna n wezgen iɣri (w, y) i yisem amalay, d uɣelluy n tiɣri tamezwarut: 

a →we : aɣrum → weɣrum 

• S ubeddel neɣ s uɣelluy n teɣri tamezwarut n yisem unti: 

ta → te: tamsartit → temsartit 

ta → t: tafunast → tfunast 

ti → te: timɣarin → temɣarin 

ti → t: tilawin → tlawin 

• S ubeddel n tiɣra (a) ɣer (u): axxam→ uxxam,  amdan → umdan 

II.3 Aswir n tezrarin 

II.3.1 Tizdit 

Tettcuddu ger wawal d yiferdisen i as-d-yezzin (iwsilen-is) s ujerriḍ amectuḥ (-). Tizdit-

a ur d-ttban ara deg ususru maca tettban-d deg tira. 

Ilmend n Amaoui (2010: 229): « Tizdit d yiwen n wallal n tira, ibeṭṭu izeddi ɣef tikelt: 

teskan-d sin n wawalen gar-asen assaɣ. Tetteqqen gar wawal agejdan d yimezzayen-is. » 

II.3.1.1  Anda d-tettili tezdit? 

II.3.1.1.1 Gar umyag d yiwsilen-is 

Iwsilen-a tteqqnen srid ɣer umyag ama s sdat ama s deffir. Yezmer ad yili d amqim awsil 

n usemmad usrid neɣ n usemmad arusrid neɣ d tazelɣa n tnila. 

A. Amqim awsil n usemmad usrid  

 

Tafyirt 

Amqim awsil n usemmad 

usrid (deffir n umyag) 

Amqim awsil n usemmad 

usrid  (sdat n umyag) 

Yeswa aman. Yeswa-ten Ad ten-issew 

Yexdem alaɣmu. Yexdem-it Ur t-yexdim ara 

B. Amqim awsil n usemmad arusrid 

 

Tafyirt 

Amqim awsil n usemmad 

arusrid (deffir n umyag) 

Amqim awsil n usemmad 

arusrid ( sdat n umyag) 

Yura tabrat i umdakkel-is. Yura-as tabrat Ur as-yuri ara tabrat 

Tessawel i wetma- s. Tessawel-as Ad as-tessiwel 

C. Tazelɣa n tnila (n, d) 

Tazelɣa n tnila Deffir n umyag Sdat n umyag 

d Yusa-d Ad d-yass 

n Ruḥeɣ-n Ur n-ruḥeɣ ara 

II.3.1.1.2 Gar yisem d yiwsilen-is 

Isem ɣur-s sin n yiwsilen amqim n wayla d urbib ameskan, ttilin-d kan ɣer taggara. 

A. Amqim awsil n wayla 

Amqim n wayla n yisem 

amagnu 

Amqim n wayla n yisem 

n timmarewt 

Amqim n wayla n umḍan 

Tawwurt-is Yemma-tneɣ Sin-nsen 

Taddart-nsen Gma-s Yiwen-is 

B. Amqim awsil n urbib ameskan  

Ameskan n 

ugemmaḍ 

Ameskan n tama Ameskan n ubdar Ameskan n tiḍent 

Aseklu-ihin Axxam-a Aselmad-nni Ass-nniḍen 

Aɣerbaz-ihin Aqcic-a Asefru-nni Taqcict-nniḍen 

II.3.1.1.3 Yiwsilen n tenzaɣ 

D amqim awsil i yettarzen srid ɣer tenzeɣt, yeṭṭef adeg n usemmad s tenzeɣt. 

Asemmad s tenzeɣt Amqim awsil n usemmad s tenzeɣt 

Tuɣal-d seg uxxam. Tuɣal-d seg-s. 

Truḥ ɣer tmeɣra. Truḥ ɣur-s. 

II.3.2 Tamsertit 

Tamsertit d asemlil gar sin n yisekkilen i d-igellun s yimesli amaynut deg ususru, ama 

gar sin n wawalen ama deg yiwen wawal s timad-is, tettara sin n yimesla d yiwen, d aḥerfi 

neɣ d ussid, tettili-d kan deg timawit acku ur tt-nettaru ara.   

Ilmend n Bouamara d wiyaḍ (2009: 27): tamsertit tettili-d: « Ama deg taggara n 

wawal, ama gar wawalen, llan kra n yimesla ttemyezririn: tettili temsertit gar yimesli 

aneggaru n wawal amezwaru d yimesli amezwaru n wawal wis sin. » 

II.3.2.1   Tignatin i deg d-tettili tamsertit 

A. Tamsertit deg yiwen wawal  

Mi ara yemlil (ḍ) neɣ (d) n uẓar n wawal d tecreḍt n wunti (t) deg taggara, tettili-d 

gar-asen temsertit yettnulfu-d yimesli (ṭ) deg ususru. 

Tamsertit Tira Asusru 

D + t = ṭ Tabridt [Tabriṭ] 

D + ḍ = ṭ Tablaḍt [Tablaṭ] 

B. Tamsertit gar sin wawalen  

D amlili ger usekkil aneggaru n wawal amezwaru d usekkil amezwaru n wawal wis 

sin, i d-igellun s uɣelluy n yiwen deg-sen neɣ i sin yid-sen d unulfu n usekkil amaynut, akken 

daɣen i d-tettili tusdda n yiwen deg-sen. 

❖ Tanzeɣt “n” 

Tamsertit Tira Asusru 

N + m “n uẓar” = Mm Taddart n Musa [Taddart Mmusa] 

N + r = Rr Abrid n Rebbi [Abrid Rrebbi] 

N + l = ll Cwiṭ n lehna [Cwiṭ llehna] 

N + f = Ff Taḥanut n Farid [Taḥanut Ffarid] 

N + t “n wunti” = tt Aman n tala [Aman ttala] 

N + u “n waddad amaruz” = 

ww, gg, bb 

Laεlali n udrar [Laεlali ggedrar, bbedrar, 

wwedrar] 

N + w “n waddad amaruz”  

= ww, gg, bb 

Tissit n waman [Tissit wwaman ,ggaman, 

bbaman] 

N + y “n waddad amaruz’’ 

=  yy, gg 

Axxam n yemɣaren [Axxam yyemɣaren, 

ggemɣaren] 

❖ Asekkil “M” n tenzeɣt “Am” 

Tamsertit Tira Asusru 

M + w ‘’n yisem’’ = mm Am wassif [Ammasif] 

M + w ’’n umqim’’ = mm Am wihin [Ammihin] 

❖ Tanzeɣt “d”  

Tamsertit Tira Asusru 

 

D + t “n yisem unti” = tt 

Amɣar d temɣart [Amɣar ttemɣart] 

Axxam d tebḥirt [Axxam ttebḥirt] 

❖ Tazelɣa n tilawt “d” 

Tamsertit Tira Asusru 

D + t “n yisem unti”= tt D tuḥdiqt [Ttuḥdiqt] 

D tamdint [Ttamdint] 

❖ “d” n tzelɣa n wurmir “ad” 

Tamsertit Tira Asusru 

D + “n amatar udmawan” = 

nn 

Ad nawi [Annawi] 

 

D + t “ n umatar udmawan 

”    = tt 

Ad tali [Attali] 

D + t “n umqim awsil n 

usemmad arusrid” = t 

Ad ten-nẓer [Aten-nẓer] 

❖ Tazelɣa n tnila “d” 

Tamsertit Tira Asusru 

D + t “ n umatar udmawan 

”  = dd 

Ad d-tass [Addass] 

Ad d-tini [Addini] 

❖ Amatar udmawan “ḍ” 

Tamsertit Tira Asusru 

Ḍ ‘’n umatar udmawan’’ 

+ t “n umqim awsil n 

usemmad usrid ” = ṭ 

Tenɣiḍ-t [Tenɣiṭ] 

Tefkiḍ-ten [Tefkiṭen] 

❖ Amassaɣ “i” 

Tamsertit Tira Asusru 

I + i “amatar n umyag \ 

amaɣun” = i g 

D baba-s i iruḥen [D baba-s i gruḥen] 

I + y “amatar n umyag \ 

amaɣun” = i g 

D aman i yeswa [D aman i geswa] 

❖ “f” n tenzeɣt “ɣef”  

Tamsertit Tira Asusru 

F + u “n waddad amruz” = 

ff 

ɣef udrar [ɣeffdrar] 

F + w “n waddad amaruz” = 

ff 

ɣef wacu tt-naɣen [ɣeffacu tt-naɣen] 

❖ “g” n tenzeɣt “deg, seg” 

Tamsertit Tira Asusru 

 G + u “n waddad amaruz n 

yisem” = gg 

Γliɣ-d seg ussu [Γliɣ-d seggessu] 

Nennuɣ deg udrar [Nennuɣ ggedrar] 

G + w “n waddad amaruz n 

yisem” = gg 

Iεedda-d deg webrid [Iεedda-d ggebrid] 

Yareẓ seg wammas [Yareẓ seggammas] 

II.3.3 Timlilt n teɣra 

Di tira n tmaziɣt, mi ara tili tagggara n wawal amezwaru tkeffu s teɣri d tazwara n 

wawal wis sin tbeddu s teɣri, di tira ur nezmir ara ad ten-id-nesusru i snat yid-sent. 

Ilmend n Amaoui (2010: 197): « Mi ara mlilent snat n teɣra, ad tent-naru i snat. » 

II.3.3.1  Aɣelluy n tiɣra tamezwarut “a, i, u” 

Mi ara mlilent snat n teɣra gar sin wawalen, nettaru-tent i snat maca deg ususru tɣelli 

tiɣri taneggarut n wawal amezwaru.       

Tira Asusru 

Ur d-yusi ara [Ur d-yusara] 

Ur d-yiwi iqiḥ [Ur d-yiwiqiḥ] 

Tegga aɣrum [Teggaɣrum] 

Ad yebnu urgaz [Ad yebnurgaz] 

Ma ur d-yusi ara [Murd-yusara] 

II.3.3.2  Anekcum n wezgen iɣri  “y”, “w” neɣ “d” gar tiɣri tamezwarut d tiɣri tis snat 

deg ususru 

Tira Asusru 

Yenna-asen [Yenna-yasen] 

Ur yufi ara [Ur yufiwara] 

Akka i as-teḍra [Akka i das teḍra] 

II.3.3.3  Abeddel n tiɣri tis snat s uzgen iɣri “w” deg ususru 

Tira Asusru 

Ma ussan-d [Ma wssand-d] 

Yeɣli umɣar [Yeɣli wmɣar] 

Lhan i ujmaԑ [Lhan iwjmaԑ] 

II.3.3.4  Asusru n “ig” mi ara temlil tiɣri n umassaɣ “i” akked d tiɣri n umyag “i” 

Tira Asusru 

D nettat i iheḍren [D nettat igheḍren] 

D imɣaren i iḍelmen [D imɣaren igḍelmen] 

II.3.4 Tamlellit n yilem 

Tiɣri n yilem ur terkid ara deg wawal, imi tettbeddil adeg seg talɣa n wawal ɣer tayeḍ. 

Ilmend n Bouamara d wiyaḍ (2009: 30): « Tiɣri n yilem (e), tettbeddil amkan deg 

wawal almend n tɣessa tamsislant n wawal-nni. » 

II.3.4.1  Abeddel n teɣri tilemt deg ususru d tira 

 Tiɣri tilemt deg ususru d tira, tettbeddil ilmend n umatar udmawan deg umyag d 

umḍan deg yisem. 

A. Amyag 

Amyag Asefti Asegzi 

Zreb 

Yezreb 
Ilem yella gar ‘’Y’’ d ‘’z’’ , gar ‘’r’’ d ‘’ 

b’’ 

Zerbeɣ 
Ilem yella gar ‘’Z’’ d ‘’r’’ , gar ‘’b’’ d 

‘’ɣ’’ 

B. Isem 

Isem Asuf Asget Asegzi 

Izimer Izimer Izamaren Ilem yellan gar ‘’m’’ d ‘’r‘’, yuɣal 

gar ‘’r ‘’d ‘’n’’ 

Azger Azger Izgaren Ilem yellan gar ‘’g’’ d ‘’r ‘’, yuɣal 

gar ‘’r’’ d ‘’n’’ 

II.3.4.2  Abeddel n wadeg n yilem deg ususru war abeddel-is deg tira 

  Abeddel-a yettili-d ama deg umyag ama deg yisem. 

Tira Asusru 

Adeg-nsen [Adg ensen] 

Yendeh-d [Yendh edd] 

II.3.5 Asekkil ameqqran 

D asekkil i nettaru s talɣa tameqqrant, yettili-d deg tazwara n tefyirt, deg yismawen n 

yimdanen d yidgan. 

Ilmend n Bendali (2007: 104): « Asekkil ameqqran ila azal usenqeḍ imi tbeddu yes-s 

tefyirt. Yeḍḍafar taneqqiḍt acku tekfa tafyirt ad tebdu tayeḍ. Macca ur yettili ara deffir 

tneqqiḍt n usesten neɣ ubhat d tneqqiḍin n wegzam. » 

Imedyaten  

Deg tazwara n tefyirt Deg yisem n umdan Deg yisem n wadeg 

Ass-agi d iṭij. Maԑtub Lwennas Tubiret 

D tucbiḥt teqcict-ina. Sliman Ԑazzem Ccerfa 

II.3.6 Asigez 

D tagruma n yizmulen i yettusemrasen deg uḍris d tefyar, akken ad ten-nebḍu d 

iḥricen, ttaken tagnit i yimeɣri ad yegzu amek yuddes weḍris d wanda tebda d wanda tekfa 

tikti, iwakken ad yegzu aḍris akken iwata. 

Ilmend n Kebir (2011: 357): « Isɣalen n usigez, zemren ad sneflen anamek n tefyirt. » 

II.3.6.1  Izmulen yellan 

Azmul \ Isem-is Anda d-yettili Tawuri-is Imedyaten 

. Di taggara n tefyirt. Yemmal-d taggara Yendeh wurar deg lḥara. 

(Agaz ) n tefyirt neɣ 

taggara n tekti. 

 

… 

(Kraḍ n wagazen) 

Di tazwara, di 

tlemmast neɣ deg 

taggara n tefyirt. 

Mmalen-d d akken 

tameslayt mazal 

tettkemil. 

Axxam yebna s lluḥ… 

, 

(Tafrayt) 

Di tlemmast n 

tefyirt. 

Tessebgan-d 

asgunfu neɣ tuqqna 

ɣer sin wawalen. 

Yečča aɣrum, yeswa 

aman. 

; 

(Agaz d tefrayt) 

Di tlemmast n 

tefyirt. 

D tuqqna ɣer sin 

yisummar n tefyirt, 

d asegzi n wayen 

yellan weqbel. 

Awal taεwint yekka-d 

seg yisem n taεrabt εeyn; 

aɣbalu n waman. 

! 

(Agaz n ubhat) 

Di taggara n tefyirt. Temmal-d abhat. Ay amek-it tkerrust-ihin! 

? 

(Agaz n tuttra) 

Di taggara n tefyirt. Yemmal-d tuttra. Teɣri-d ass-a? 

« » 

(Tuccar n ubdar) 

Di tazwara d taggara 

n tefyirt. 

Mmalen-t tabdert n 

yinaw sɣur yiwen. 

Ilmend n sausseur: 

tutlayt d « ………….. » 

 

( ) 

(Tacciwin) 

 

Di tazwara d taggara 

n tefyirt. 

Temmal-d asinef n 

wawal neɣ tafyirt s 

talɣa nniḍen. 

Ilem yettbeddil adeg ama 

deg tira ama deg timawit 

(asusru). 

 

- 

(Ajerrid) 

 

 

 

Di tazwara n tefyirt. 

Tettusemras deg 

udiwenni neɣ deg 

usebgen n tulmisin 

n kra. 

 

-Muḥand: ass-a ad rzuɣ 

ɣer ssuq. 

Taggrayt  

Deg uḥric n teẓri, nessaweḍ newwi-d tagruma n yissalen ɣef tmiḍranin icudden s 

asentel n tezrawt-a, aḥric-a d netta ara aɣ-d-yefken tallelt deg wannar, iwakken ur nettefeɣ ara 

berra n usentel. 



 

 

Aḥric wis sin: tasleḍt 

Tazwert  

 Deg uḥric-a, ad nexdem tasleḍt i tuccḍiwin n tira ixeddmen yinelmaden deg tzabut, 

anect-a ad d-yili daxel n tfelwit anda ara nezrew yal anaw n tuccḍa iman-is, syin ad d-nebder 

timental i yettağğan inelmaden ur ttarun ara akken iwata, rnu ad d-nebder kra seg tifrat ara 

ten-iεiwnen deg wuḍuf n yilugan n tira. 

I. Tazrewt i tferktin n yinelmaden  

I.1   Asekkil ameqqran 

I.1.1 Anda ilaq ad yili usekkil ameqqran 

Tuccḍa Aseɣti Asegzi 

ccix Ccix 

Asekkil amezwaru n uzwel n 

uḍris, nettaru-t d ameqqran. 
aṭṭan Aṭṭan 

tixsi Tixsi 

muḥend Muḥend 
Asekkil amezwaru n yisem n 

umdan, nettaru-t s usekkil 

ameqqran. ulḥusin Ulḥusin 

« tammiwin-is ččurent armi 

d-ɣellin wanẓaḍen ɣef 

wallen-is mi ara tent-iqqen. 

tamart-is zraret » 

« tammiwin-is ččurent 

armi d-ɣellin wanẓaḍen 

ɣef wallen-is mi ara tent-

iqqen.Tamart-is zraret » 

Asekkil amezwaru n wawal i 

d-yettasen sdat n wagaz, 

nettaru-t s usekkil ameqqran. 

« qqaren mi ara yettmeslay, 

tettengugu tmurt. skud 

yettmeslay neɣ yettḥessis, 

yetthuzzu iman-is. » 

« qqaren mi ara 

yettmeslay, tettengugu 

tmurt. Skud yettmeslay 

neɣ yettḥessis, yetthuzzu 

iman-is. » 

« iruḥ ad inadi rrif n teẓgi. 

imuger yiwen n wuccen » 

« iruḥ ad inadi rrif n teẓgi. 

Imuger yiwen n wuccen » 

« εlaxaṭer deg-s laḥcic 

aleqqaq, bnin. yuɣ awal-is 

yizimer » 

« εlaxaṭer deg-s laḥcic 

aleqqaq,bnin. Yuɣ awal-is 

yizimer » 

Ccix Muḥend Ulḥusin  Ccix Muḥend Ulḥusin  Asekkil amezwaru n wawal 

       « wid i as-icfan qqaren: 

di tbeddi d alemmas » 

       « Wid i as-icfan 

qqaren: di tbeddi d 

alemmas » 

amezwaru deg tseddart, 

nettaru-t s usekkil ameqqran.    

« aṭṭan-a yettili-d deg yal 

tasemhuyt: acu kan yettaf 

iman-is deg tegrest. 

         abeḥri d aṭṭan i 

ineṭṭḍen s sshala » 

« aṭṭan-a yettili-d deg yal 

tasemhuyt: acu kan yettaf 

iman-is deg tegrest. 

          Abeḥri d aṭṭan i 

ineṭṭḍen s sshala » 

« wid yesεan aṭṭanen nniḍen 

am: aṭṭan n ssker, aṭṭan n 

wul. 

          yal aseggas 

imussnawen  snulfuyen-d 

iεeqqaren » 

« wid yesεan aṭṭanen 

nniḍen am: aṭṭan n ssker, 

aṭṭan n wul. 

         Yal aseggas 

imussnawen  snulfuyen-d 

iεeqqaren » 

« Yuɣ awal-is yizimer, 

yetbeε-it.   

          akken kecmen ɣer 

umadaɣ, yemmeɣ fell-as 

wuccen »                       

« Yuɣ awal-is yizimer, 

yetbeε-it.  

         Akken kecmen ɣer 

umadaɣ, yemmeɣ fell-as 

wuccen »                                    

I.1.2 Anda ur ilaq ara ad yili usekkil ameqqran 

Tuccḍa Aseɣti Asegzi 

« ineṭṭden seg umdan ɣer 

Wayeḍ s ubrid n usnuffes, 

Aṭṭan-a yettili-d deg yal 

tasemhuyt: Acu kan yettaf 

iman-is deg tegrest » 

« ineṭṭḍen seg umdan ɣer 

wayeḍ s ubrid n usnuffes, 

aṭṭan-a yettili-d deg yal 

tasemhuyt: acu kan yettaf 

iman-is deg tegrest » 

 

Kra n yinelmeden ttarun 

asekkil ameqqran ama deffir 

tefrayt (,) ama deffir sin 

wagazen (:) ama ger wawalen. 

« wid i as-icfan qqaren: Di 

tbeddi d alemmas, D 

aččuran, D ahrawan n 

tuyat » 

« wid i as-icfan qqaren: di 

tbeddi d alemmas, d 

aččuran, d ahrawan n   

tuyat » 

« yiwen n Wass deg 

wussan, Yiwet n Texsi 

« yiwen n wass deg 

wussan, yiwet n texsi ɣur-

ɣur-s laεqel » s laεqel » 

 

« Yuɣ Awal-is yizimer » « Yuɣ awal-is yizimer » 

I.2 Yiwen imesli, yiwen usekkil 

I.2.1 Imesli [c, č] 

Tuccḍa Aseɣti Asegzi 

Chix Ccix 

Imesli [ch], nettaru-t deg 

tmaziɣt s yiwen n usekkil (c) 

neɣ (č) d aḥerfi neɣ d ussid. 

achuran aččuran 

aqemmuch aqemmuc 

aḥrich aḥric 

leḥchich leḥcic 

chib ccib 

ichfan icfan 

churent ččurent 

achebbub acebbub  

I.2.2 Imesli [t] 

Tuccḍa Aseɣti Asegzi 

thurin turin 

Imesli [th] deg tmaziɣt, 

nettaru-t s yiwen n usekkil (t). 

thamurt tamurt 

thixsi tixsi 

thenna-as tenna-as 

thaɣect taɣect 

thasemhuyt tasemhuyt 

imaynuthen imaynuten 

thegrest tegrest 

thamart tamart 

yiweth yiwet 

thbeddi tbeddi 

thuyat tuyat 

thaggara taggara 

thabelleɣlaɣth tabelleɣlaɣt 

thafekka tafekka 

I.2.3 Imesli [x]  

Tuccḍa Aseɣti Asegzi 

ԑlakhaṭer ԑlaxaṭer Imesli [kh] deg tmaziɣt, 

nettaru-t s yiwen n usekkil 

(x). 

tikhsi tixsi 

Ccikh Ccix 

usmikh usmix 

I.2.4 Imesli [ɣ]  

Tuccḍa Aseɣti Asegzi 

lghaba lɣaba 

Imesli [gh] deg tmaziɣt, 

nettaru-t s yiwen n usekkil (ɣ). 

gher ɣer 

ghellin ɣellin 

ghef ɣef 

taghect taɣect 

ghur-s ɣur-s 

amadagh amadaɣ 

yemmegh yemmeɣ 

negh neɣ 

tefgheḍ tefɣeḍ 

tabelleghlaght tabelleɣlaɣt 

 

❖ Imesli [w] 

Tuccḍa Aseɣti Asegzi 

ddoiaoi ddwawi 

Imesli [oi] deg tmaziɣt, 

nettaru-t s yiwen n usekkil 

(w). 

yioien yiwen 

aoil awal 

imussnaoien imussnawen 

tammioiin tammiwin 

❖ Imesli [u]  

Tuccḍa Aseɣti Asegzi 

aqemmouc Aqemmuc 

Imesli [ou] deg tmaziɣt, 

nettaru-t s yiwen n usekkil 

uɣru (u). 

woul wul 

Oulḥousin Ulḥusin 

tettengougou tettengugu 

yougi yugi 

asnouffes asnuffes 

tourin turin 

oubrid ubrid 

oubeḥri ubeḥri 

oumdan umdan 

I.3 Tussda 

I.3.1 Tussda n tnumi 

Tuccḍa Aseɣti Asegzi 

Aṭan Aṭṭan  

 

 

Deg kra n yismawen n tmaziɣt 

tettili-d tussda n tnumi, nettaru-t 

ilmend n ususru d tmesliwt. 

imusnawen imussnawen 

was wass 

ačuran aččuran 

wusan wussan 

mi mmi 

ucen uccen 

rif rrif 

tamiwin tammiwin 

walen-is wallen-is  

usnufes usnuffes  

niya nniya Awalen ireṭṭalen seg tutlayt 

taεrabt i ybeddun s yisekkilen n 

yiṭij, tettili-d deg-sen tussda n 

tnumi, nettaru-ten ilmend n 

shala sshala 

sker sker 

dwawi ddwawi ususru d tmesliwt. 

niḍen nniḍen Imerna deg tmaziɣt, nettaru-ten s 

tussda n tnumi. 

 

I.3.2 Tussda n tjerrumt 

Tuccḍa Aseɣti Asegzi 

yethuzzu yetthuzzu 
Urmir ussid n yimyagen 

yesεan snat n tergalin akked 

teɣri, tettili-d s tmerna n 

tecreḍt n wurmir ussid (tt). 

yetmeslay yettmeslay 

tetengugu  tettengugu 

yetḥessis yettḥessis 

yetḥaz yettḥaz 

iqen iqqen Urmir ussid n kra n yimyagen 

yesεan kradet n tergalin d 

teɣri tilemt, tettili-d tussda n 

tergalt talemmast.  

ɣelin ɣellin 

ineṭḍen ineṭṭḍen 

qaren  qqaren 

Deg talɣa n wurmir ussid n 

kra n yimyagen, tettili-d 

tussda n tergalt tamezwarut. 

ak-yeč ak-yečč 

Imyagen yesɛan yiwet n 

tergalt akked teɣri tilmet, 

tettessed tergalt-nni. 

tafeka tafekka 

Tussda n tjerrumt tettili-d ger 

(e...a), (e…i), (e…u), (e…e). 

aqemuc aqemmuc 

asegas aseggas 

alemas alemmas 

acebub-is acebbub-is 

yema yemma 

tabeleɣlaɣt tabelleɣlaɣt 

iεeqaren iεeqqaren 

aleqaq aleqqaq 

yemeɣ yemmeɣ  

I.3.3 Anda ur d-tili ara tussda 

Tuccḍa Aseɣti Asegzi 

awwal awal 

Inelmaden xeddmen tussda 

anda ur tlaq ara. 

arras aras 

niyya nniya 

iεeqarren iεeqqaren 

izimmer Izimer 

εlaxxaṭer εlaxaṭer 

amaddaɣ amadaɣ 

izzimer izimer 

anzarren anzaren 

imdannen imdanen 

yiwwen yiwen 

waṭṭas waṭas 

taɣɣcet taɣect  

tammart tamart  

qarren qqaren  

I.4 Imesli ufay 

I.4.1 Imesli (ṭ) 

Tuccḍa Aseɣti Asegzi 

attan aṭṭan Imesli [ṭ] deg tmaziɣt d ufay, 

ɣef waya nettara ddaw-as 

taneqqiṭ. 

atas aṭas 

inettḍen ineṭṭḍen 

εlaxater εlaxaṭer 

I.4.2 Imesli (ḍ) 

Tuccḍa Aseɣti Asegzi 

wanẓaden wanẓaḍen 

Imesli [ḍ] deg tmaziɣtd 

ufay, ɣef waya nettara 

ddaw-as taneqqiṭ. 

tefɣed tefɣeḍ 

inettden ineṭṭḍen 

truhed truḥeḍ 

nniden nniḍen 

I.4.3 Imesli (ẓ) 

Tuccḍa Aseɣti Asegzi 

tezgi teẓgi Imesli [ẓ] deg tmaziɣt d ufay, 

ɣef waya nettara ddaw-as 

taneqqiṭ. 
wanzaḍen wanẓaḍen 

I.4.4 Imesli (ḥ) 

Tuccḍa Aseɣti Asegzi 

truhed truḥeḍ 

Imesli [ḥ] ɣas ur yettuneḥsab 

ara d ufay, maca nettara ddaw-

as taneqqiṭ. 

iruh iruḥ 

yetthessis yettḥessis 

abehri abeḥri 

yetthazen yettḥazen 

lehcic leḥcic 

Muhend Muḥend 

Ulhusin Ulḥusin 

ahric aḥric 

I.5 Imesli azegnaggaɣ 

Tuccḍa Aseɣti Asegzi 

yetsili-d yettili-d 
 

Ticreḍt n wurmir ussid (tt), 

nettaru-t s snat n (t) mačči 

[ts]. 

 

yetsaf yettaf  

yetsḥazen yettḥazen 

yetsmeslay yettmeslay 

yetshuzzu yetthuzzu 

yetsḥessis yettḥessis 

I.6 Tiɣri tilemt 

Tuccḍa Aseɣti Asegzi 

deg-se deg-s 
Deg tmaziɣt ur nettaru ara 

ilem (e) deg taggara n ɣure-s ɣur-s 



Aḥric n tesleḍt 

 

 

57 

ɣure-k ɣur-k wawalen. 

 

 

 

ame am 

taɣecte taɣect 

tamarte tamart 

zrarete zraret 

ahrawane ahrawan 

aṭṭane aṭṭan 

ccibe ccib  

yettmeslaye yettmeslay  

ɣelline ɣellin  

yettḥaze yettḥaz  

eεlaxaṭer εlaxaṭer 
 

 

Deg tmaziɣt ur nettara ara 

ilem (e) deg tazwara n 

wawalen, anagar imyagen 

deg talɣa taḥerfit yesεan 

yiwet n tergalt.  

ezraret zraret 

eqqaren qqaren 

eččurent ččurent 

en ubeḥri n ubeḥri 

ebnin bnin 

emgal mgal 

eskud skud 

essker ssker  

ewid wid  

lhlak lehlak 
 Deg tmaziɣt mi ara 

mseḍfarent kradet n tergalin 

tiḥerfiyin, nettara ilem ama 

ger tergalt tamezwarut d tis 

snat ama ger tergalt tis snat d 

tis kradet. 

tasmhuyt tasemhuyt 

mskin meskin 

yetbε yetbeε 

lḥcic leḥcic 

ubhri ubeḥri 

tettnguggu tettenguggu 

alqqaq aleqqaq 
Di tmaziɣt, mi ara tessed 

tergalt deg wawal, nettara 

ilem (e) deffir-s. 

almmas alemmas 

ymma yemma 

tfkka tfekka 

ɣllin ɣellin 

ibdden ibedden 

benin bnin  

 

 

Kra n yinelmaden ttaran ilem 

anda ur ilaq ara. 

yetebε-it yetbeε-it 

mesekin meskin 

zeraret zraret 

temurt tmurt 

usemix usmix 

 akesum aksum 

aherawan ahrawan 

I.7 Addad amaruz 

Tuccḍa Aseɣti Asegzi 

Tixsi d izimer Tixsi d yizimer Mi ara yili yisem d asemmad 

imsegzi, asemmad n yisem 

neɣ d asemmad s tenzeɣt 

talɣa-is tettili-d deg waddad 

amaruz. 

n ass n wass  

deg ussan deg wussan 

n ul n wul  

ɣef allen-is ɣef wallen-is 

n tixsi n texsi Talɣa n yisem unti deg 

waddad amaruz, tettili-d s 

ubeddel neɣ s uɣelluy n teɣri 

tamezwarut. 

 

n tiẓgi n teẓgi 

deg tagrest deg tegrest 

deg tafekka deg tfekka 

aṭṭan n abeḥri aṭṭan n ubeḥri Isem amalay i ybeddun s aɣra 

(a) deg waddad amaruz, 

tettuɣal d uɣru (u). 

s abrid s ubrid 

n asnuffes n usnuffes 

 

ak-yečč uccen 

 

ak-yečč wuccen 

Isem i ybeddun s (u) deg 

waddad amaruz nrennu-yas 

(w), ma yella win ibeddun s 

(i) deg umaruz nrennu-yas 

(y). 

n izimer n yizimer 

I.8 Tizdit 

I.8.1 Amqim awsil n usemmad usrid, arusrid  

Tuccḍa Aseɣti Asegzi 

yebdat yebda-t 

Mi ara yeqqen umqim awsil n 

usemmad usrid neɣ arusrid 

ɣer umyag ama sdat ama s 

deffir, nettara gar-asen tizdit. 

akyečč ak-yečč 

yeččat yečča-t 

asicfan as-icfan 

tennas tenna-as 

yennas yenna-as 

yetbeԑit yetbeԑ-it 

tentiqqen tent-iqqen 

I.8.2 Tazelɣa n tnila (d) 

Tuccḍa Aseɣti Asegzi 

dɣellin d-ɣellin 
Mi ara teqqen tzelɣa n tnila 

(d) ɣer umyag ama s sdat ama 

s deffir, nettara gar-asen 

tizdit. asd as-d 

I.8.3 Amqim awsil n wayla 

Tuccḍa Aseɣti Asegzi 

aksumis aksum-is 

Mi ara yeqqen umqim awsil n 

wayla ɣer yisem, nettara gar-

asen tizdit. 

acebbubis acebbub-is 

tammiwinis tammiwin-is 

wallenis wallen-is 

tammartis tammart-is 

taɣectis taɣect-is 

yemmas yemma-s 

awalis awal-is 

I.8.4 Amqim awsil n urbib ameskan 

Tuccḍa Aseɣti Asegzi 

ulmaa ulma-a 
Mi ara yeqqen umqim awsil 

ɣer urbib, nettara gar-asen 

tizdit. aṭṭana aṭṭan-a 

❖ Tinzaɣ d yiwsilen-is 

Tuccḍa Aseɣti Asegzi 

ɣurs ɣur-s 
Mi ara yeqqen umqim awsil 

ɣer tenzeɣt, nettara gar-asen 

tizdit, imi amqim awsil 

yettuɣal deg wadeg n 

usemmad s tenzeɣt. 

ɣurk ɣur-k 

degs deg-s 

I.9 Tamsertit 

I.9.1 Tamsertit ɣer sdat  

Tuccḍa Aseɣti Asegzi 

seggemdan seg umdan 

Deg tmaziɣt mi ara yemlil usekkil (g) n 

tenzeɣt (seg, deg) akked (u) neɣ (w) n 

waddad amaruz, tettili-d temsertit deg 

ususru s tussda n yimesli amezwaru [g] 

d uɣelluy n tecreḍt n waddad amaruz, 

maca di tira nettaru tanzeɣt iman-is d 

yisem deg waddad amaruz iman-is. 

deggulma deg ulma 

ɣeffallen ɣef wallen 

Mi ara yemlil usekkil (f) n tenzeɣt (ɣef) 

akked (w) n waddad amaruz, tettili-d 

temsertit deg ususru s tussda n yimesli 

amezwaru [f] d uɣelluy n yimesli wis 

sin: azgen iɣri (w), maca deg tira nettaru 

tanzeɣt iman-is d yisem deg waddad 

amaruz iman-is. 

I.9.2 Tamsertit ɣer deffir 

Tuccḍa Aseɣti Asegzi 

yiwet ttexsi yiwet n texsi 
Deg tmaziɣt mi ara temlil tenzaɣt 

(n) d usekkil: (l) neɣ (t) n wunti 

tettili-d temsertit deg ususru s 

uɣelluy n yimesli amezwaru: 

tenzeɣt [n] d tussda n yimesli wis 

sin, maca di tira nettaru tanzeɣt (n) 

iman-is d tergalt tis snat war tussda. 

rrif tteẓgi rrif n teẓgi 

d ahrawa ttuyat d ahrawan n tuyat 

d yiwen llehlak d yiwen n lehlak 

« imuger yiwen wwuccen 

» 

« imuger yiwen n 

wuccen » 

 Deg tmaziɣt mi ara temlil tenzeɣt 

(n) d wezgen iɣri (w, y) n waddad 

amaruz, tettili-d temsertit deg 

ususru s uɣelluy n yimesli 

amezwaru: tanzeɣt [n] d tussda n 

yimesli wis sin: azgen iɣri [w, y] 

maca deg tira nettaru (n) iman-is d 

yimesli wis sin war tussda.  

yiwen yyizimer yiwen n yizimer 

yiwen wwass yiwen n wass 

 

 

 

attruḥeḍ 

 

 

 

 

 

 

ad truḥeḍ 

 

 

 

Deg tmaziɣt mi ara temlil (d) n 

tzelɣa n wurmir n (ad) d (t) n 

umatar udmawan, tettili-d temsertit 

deg ususru s uɣelluy n yimesli 

amezwaru [d] n wurmir s (ad) d 

tussda n yimesli wis sin [t] n umatar 

udmawan, maca nettaru (ad) n 

wurmir iman-is d umyag iman-is. 

I.9.3 Tamsertit tamyaɣant 

Tuccḍa Aseɣti Asegzi 

aṭṭan bbul aṭṭan n wul 

Deg tmaziɣt mi ara temlil tenzeɣt 

(n) d tecreḍt n waddad amaruz (u, 

w), tettili-d temsertit deg ususru s 

uɣelluy n yimesli amezwaru: 

tanzeɣt [n] d yimesli wis sin [u, w] 

d unulfu n yimesli wis kraḍ ara  

« yettḥazen aḥric 

bbusnuffes » 

« yettḥazen aḥric n 

usnuffes » 



Aḥric n tesleḍt 

 

 

62 

« deg tfekka bbemdan » « deg tfekka n umdan » 

yillin d ussid, maca ur t-nettaru ara. 

I.9.4 Anufru  

Tuccḍa Aseɣti Asegzi 

iyneṭṭḍen 
 

i ineṭṭḍen 

 

Mi ara yemlil (i) n umassaɣ d (i) n 

umatar n umyag, tettili-d temsertit 

deg ususru s ubeddel n yimesli 

amezwaru: [i] n umtar udmawan s 

yimesli [g] neɣ [y] iwakken ad 

yifsus ususru, maca ur t-nettaru ara. 

igneṭṭḍen 

I.10 Timlilt n teɣra 

Tuccḍa Aseɣti Asegzi 

« Wid as-icfan qqaren » « Wid i as-icfan qqaren » 

Mi ara mlilent snat n teɣra gar sin 

wawalen, tɣelli tiɣri taneggarut n 

wawal amezwaru deg ususru, 

maca nettaru-tent i snat. 

tenna-yas tenna-as Mi ara mlilent snat n teɣra deg 

ususru, yettili-d unekcum n 

yimesli amaynut: azgen iɣri (y) 

gar-asent. 

ulma-ya ulma-a 

yenna-yas yenna-as 

miyara mi ara 

I.11 Asigez 

Tuccḍa Aseɣti Asegzi 

« deg-s laḥcic aleqqaq   

bnin. » 

« deg-s laḥcic aleqqaq,   

bnin. » 

Nettara tafrayt ama di 

tlemmast n tefyirt neɣ ger 

sin wawalen, iwakken ad 

neqqen gar-asen. 

« Yiwen n wass deg wussan 

yiwet n texsi ɣur-s laεqel » 

« Yiwen n wass deg wussan, 

yiwet n texsi ɣur-s laεqel » 

« i yettḥazen aḥric n 

usnuffes deg tfekka n 

umdan  am:  taɣect anzaren 

aqemmuc idmaren akked 

turin. » 

« i yettḥazen aḥric n 

usnuffes deg tfekka n 

umdan am: taɣect, anzaren, 

aqemmuc,  idmaren akked 

turin. » 

« a mmi, ɣur-k ma tefɣeḍ 

deg ulma-a neɣ ad truḥeḍ 

ɣer lɣaba, ad ak-yečč 

wuccen » 

« a mmi, ɣur-k! ma tefɣeḍ 

deg ulma-a neɣ ad truḥeḍ 

ɣer lɣaba, ad ak-yečč 

wuccen! » 

Mi ara tili tefyirt temmal-d 

aεeggen, nettara-as agaz n 

ubhat ɣer taggara. 

yenna-as « as-d ɣer teẓgi 

εlaxaṭer deg-s laḥcic d 

aleqqaq, bnin. » 

yenna-as: « as-d ɣer teẓgi 

εlaxaṭer deg-s laḥcic d 

aleqqaq, bnin. » 
Mi ara d yili umyag n 

wuḍuf neɣ n usegzi n kra n 

tekti, nettara sin n wagazen. 
« wid yesεan aṭṭanen nniḍen 

am aṭṭan n ssker, aṭṭan n 

wul…» 

« wid yesεan aṭṭanen nniḍen 

am: aṭṭan n ssker ,aṭṭan n 

wul…» 

« taɣect-is d tabelleɣlaɣt 

qqaren mi ara yettmeslay, 

tettengugu tmurt. » 

« taɣect-is d tabelleɣlaɣt; 

qqaren mi ara yettmeslay, 

tettengugu tmurt. » Nettara agaz d tefrayt mi 

ara d-nessegzi ayen i d-

yettwanan. 
« yebda-t ccib tammiwin-is 

ččurent armi d-ɣellin 

wanẓaḍen ɣef wallen-is mi 

ara tent-iqqen » 

« yebda-t ccib; tammiwin-is 

ččurent armi d-ɣellin 

wanẓaḍen ɣef wallen-is mi 

ara tent-iqqen » 

tenna-as i yiwen n yizimer d 

bu nniya: a mmi, ɣur-k! ma 

tefɣeḍ deg ulma-a neɣ ad 

truḥeḍ ɣer lɣaba , ad ak-

yečč wuccen! 

tenna-as i yiwen n yizimer d 

bu nniya: « a mmi, ɣur-k! ma 

tefɣeḍ deg ulma-a neɣ ad 

truḥeḍ ɣer lɣaba, ad ak-yečč 

wuccen! » 

Mi ara d-yili yinaw sɣur 

yiwen, nettara tuccar. 

 

 yenna-as:  as-d ɣer teẓgi 

εlaxaṭer deg-s laḥcic 

aleqqaq, bnin. 

yenna-as: « as-d ɣer teẓgi 

εlaxaṭer deg-s laḥcic aleqqaq, 

bnin. » 

 « Yal  aseggas imussnawen 

snulfuyen-d iεeqqaren 

« Yal  aseggas imussnawen 

snulfuyen-d iεeqqaren 

Nettara tacciwin mi ara d-

nessegzi kra s talɣa nniḍen. 



Aḥric n tesleḍt 

 

 

64 

ddwawi imaynuten » (ddwawi) imaynuten » 

« d wid yesεan aṭṭanen 

nniḍen am: aṭṭan n ssker, 

aṭṭan n wul » 

« d wid yesεan aṭṭanen 

nniḍen am: aṭṭan n ssker, 

aṭṭan n wul… » 
Mi ara tili tseddart neɣ tikti 

mazal tettkemmil, nettara 

kraḍ n wagazen. 

« Yal aseggas imussnawen 

snulfuyen-d iεeqqaren 

(ddwawi) imaynuten ara 

ybedden mgal aṭṭan-a n  

ubeḥri » 

« Yal aseggas imussnawen 

snulfuyen-d iεeqqaren 

(ddwawi) imaynuten ara 

ybedden mgal aṭṭan-a n  

ubeḥri …» 

« yuɣ awal-is yizimer, 

yetbeε-it » 

« yuɣ awal-is yizimer, 

yetbeε-it. » 
 

Mi ara tekfu tefyirt neɣ 

tseddart, nettara agaz n 

taggara. 

« Akken kecmen ɣer 

umadaɣ, yemmeɣ fell-as 

wuccen yečča-t meskin » 

« Akken kecmen ɣer 

umadaɣ, yemmeɣ fell-as 

wuccen yečča-t meskin. » 

« Skud yettmeslay neɣ 

yettḥessis, yetthuzzu iman-

is » 

« Skud yettmeslay neɣ 

yettḥessis, yetthuzzu iman-is. 

» 

 

I.12 Asexleḍ ger teɣra 

Tuccḍa Aseɣti Asegzi 

Maḥand Muḥand 

Deg kra n tegnatin 

inelmaden ur ssinen ara ad 

ssemgirden gar teɣra (a, u, 

i) deg tira, imi ur ẓrin ara d 

akken ttemxallafent deg 

ususru. 

aččaran aččuran 

Wid is-icfan Wid as-icfan 

usmax usmix 

tammawin-is tammiwin-is 

tarin turin 

imassnawen imussnawen 

wal wul 

ɣar-s  ɣur-s 

« yagi ad yaɣ awal » « yugi ad yaɣ awal  

skad Skud 

tasemhayt tasemhuyt 

« yettaf aman-is deg 

tegrest » 

« yettaf iman-is deg    

tegrest » 

« yemmeɣ fell-as wuccen 

yeččit meskin. » 

« yemmeɣ fell-as wuccen 

yečča-t meskin. » 

aqemmac aqemmuc 

ɣar-k ɣur-k  

I.13 Asexleḍ ger tiɣra d tiɣri tilemt 

Tuccḍa Aseɣti Asegzi 

Tixsi d yezimar Tixsi d yizimer 

Llan kra sεan ugur deg 

usemres n teɣri tilemt (e), 

acku sexlaḍen gar-as d teɣra 

nniḍen deg tira. 

yewen yiwen 

yewat yiwet 

dag-s deg-s 

naɣ neɣ 

ɣer-k ɣur-k 

sag seg 

laεqal laεqel 

tanna tenna 

yemmaɣ yemmeɣ 

ad treḥaḍ ad truḥeḍ 

« yugi ad yeɣ awal-is » « yugi ad yaɣ awl-is » 

« ɣaf wallen-is » « ɣef wallen-is » 

« ɣar teẓgi » « ɣer teẓgi » 

wuccan wuccen 

rref rrif 

ad ak-yačč ad ak-yečč 

ԑlaxaṭar ԑlaxaṭer 

maskin meskin 

kecman kecmen 

zreret zraret 

taɣuct taɣect 

I.14 Isekkilen ijenṭaḍen 

I.14.1 Imesli [o] 

Tuccḍa Aseɣti Asegzi 

Moḥend Muḥend (o) d asekkil alatini maca ur 

yekcim ara deg ugemmay n 

tmaziɣt, ɣef waya ur t-nettaru 

ara, nessexdam deg umkan-is 

uɣru (u). 

Lḥosin Lḥusin 

aksom aksum 

aččoran aččuran 

Skod Skud 

aqemmoc aqemmuc 

I.14.2 Imesli [v] 

Tuccḍa Aseɣti Asegzi 

accevuv accebub 

(v) d asekkil alatini maca ur 

yekcim ara deg ugemmay n 

tmaziɣt, ɣef waya i nettaru 

imesli [v] s usekkil (b). 

cciv ccib 

lɣava lɣaba 

vu bu 

vnin bnin 

averkan aberkan 

I.15 Asexleḍ gar yisekkilen n tmaziɣt 

I.15.1 Imesli [k] d [q] 

Tuccḍa Aseɣti Asegzi 

akemmuc aqemmuc Deg ugemmay n tmaziɣt 

imesla [k, q] ttemxallafen 

ama deg ususru ama deg 

tira, maca inelmaden 

sexlaḍen gar-asen (ḥesben-

ten d yiwen). 

laεkel laεqel 

alekkaq aleqqaq 

iεekkaren iεeqqaren 

kkaren qqaren 

ikken iqqen 

I.15.2 Imesli [r] d [ɣ] 

Tuccḍa Aseɣti Asegzi 

amadar amadaɣ  

aɣa ara  

Deg ugemmay n tmaziɣt 

imesla [r, ɣ] ttemxallafen ama 

deg ususru ama deg tira, maca 

inelmaden sexlaḍen gar-asen 

(ḥesben-ten d yiwen). 

 

relin ɣellin 

tarect taɣect 

tamaɣt tamart 

ner neɣ 

tuɣin turin 

ččuɣent ččurent 

zɣaɣet zraret 

I.16 Asexleḍ ger usekkil d wuṭṭun 

Tuccḍa Aseɣti Asegzi 

la3qel laεqel 

Inelmaden ur ssemgiriden ara 

ger usekkil (ε) n tmaziɣt d 

wuṭṭun (3). 

yetbe3 yetbeε 

yes3an yesεan 

i3eqqaren iεeqqaren 

3laxaṭer εlaxaṭer 

I.17 Asdukel gar wawlen akked yiferdisen n tjerrumt 

I.17.1 Tinzaɣ d yismawen 

Tuccḍa Aseɣti Asegzi 

susnuffes s usnuffes 

Deg tmaziɣt beṭṭun 

ger tinzaɣ d yismawen. 

swaṭas s waṭas 

subrid s ubrid 

sshala s sshala 

numdan n umdan 

nubeḥri n ubeḥri 

segumdan seg umdan 

ɣerumadaɣ ɣer umadaɣ 

degulma deg ulma 

I.17.2 (d) n tilawt d yismawen 

Tuccḍa Aseɣti Asegzi 

daṭṭan d aṭṭan 

Deg tmaziɣt beṭṭun ger (d) n 

tilawt d yismawen. 

dyiwen d yiwen 

dwid d wid 

dalemmas d alemmas 

daččuran d aččuran 

daras d aras 

dahrawan d ahrawan 

daberkan d aberkan 

dtabelleɣlaɣt d tabelleɣlaɣt 

II. Timental n tuccḍiwin n tira 

Ger tmental i yettağğan inelmaden ur ttarun ara akken iwata ad d-naf: 

II.1 Timental tisensegmiyin tisnafsanin 

• Inelmaden ur sεin ara lebɣi i ulmad n tira n tutlayt tamaziɣt acku ur s-fkin ara azal, 

ssehzayen yes-s. 

• Lixṣaṣ n teɣdeft: anelmad ur yettara ara lwelha-s ɣer uselmad-is di tallit n tzabut. 

• Lixṣaṣ n tmesliwt: llan kra n yinelmaden sԑan ugur di tmesliwt. 

• Amager n wuguren deg tegzi n temsirin n tirawalt d cfawat n yilugan-is, imi takatut n 

yinelmaden ur tejhid ara. 

• Lixṣaṣ n tallelt i unelmad ama seg tama n yiselmaden ama seg tama n yimawlan. 

• Akukru n yinelmaden seg tzabut d lixṣaṣ n teflest deg yiman-nsen neɣ di tzemmar-

nsen, ɣef waya anelmad yettaru s lemɣawla d tugdi i d-igellun s tuccḍiwin am tittin n 

kra n yisekkilen neɣ azegged n kra deg-sen. 

• Inelmaden ur sԑin ara lsas n yilugan n tira n tmaziɣt, ur ten-ssinen ara. 

II.2 Timental tisnilsanin 

• Inelmaden ttwalin anagraw n tira n tmaziɣt d ukris: imi sexdamen agemmay n tlatinit, 

           anect-a yettağğa-ten ur ssemgiriden ara gar tira n tmaziɣt d tin n tefransist. 

• Asexleḍ ger yisekkilen yettemcabin deg talɣa: (h, ḥ), (d, ḍ), (c, č), (ğ, g), (t, ṭ). 

• Amgired asnilsan (antalan): yettili-d umgired asnilsan ama ger tantaliwin neɣ ger 

yiwet n tantala i yettemgiriden deg tmeslayt si temnaḍt ɣer tayeḍ, d anect-a i yettağğan 

inelmaden ad arun ilmend n wayen sellen (tira tamsislant), maci ilmend n yilugan n 

tira (tira tumrist). 

• Inelmaden ur ssinen ara amek ara sqedcen ilugan n tira am talɣa n waddad ilelli d talɣa 

n waddad amaruz n yismawen. 

II.3 Timental tisnilsimanin 

• Amyadef gar tutlayin: inelmaden deg uɣerbaz lemmden ugar n yiwet n tutlayt 

(tafransist, taglizit, tamaziɣt) ɣef waya yettili-d umyekcem gar-asent aladɣa deg uswir 

amsislan d uswir asnalɣan. 

• Segmi tamaziɣt tebna ɣef waṭas n yilugan, anelmad yettiwԑir-as usemres-nsen. 

• Tazrirt n yiẓeṭṭa inmettiyen ɣef tira n tmaziɣt s wudem iseḥḥan: inelmaden ttarun deg 

uɣerbaz akken uɣen tanumi ttarun di fasbuk: ayɣr, mԑlc, tnmrt. 

• Lixṣaṣ n tɣuri n yiḍrisen: inelmaden ur qqaren ara iḍrisen yettwarun s tutlayt tamaziɣt, 

ɣef waya ur saԑun ara tamuɣli ɣef tira-s d wamek tuddes. 

II.4 Timental tisnisegmiyin 

• Lixṣaṣ deg ttawilat n tesnisegmit am yidlisen iɣurbizen i d-yettawin ɣef tira n tmaziɣt 

d yilugan-is deg temkarḍiyin. 

• Tarrayin i ssexdamen yiselmaden ur mtawant ara akked tzemmar n yinelmaden d 

wayen ḥwajen: alaɣmu n tzabut llan kra xeddment kan i tikci n tezmilin imi ur as-d-

sseḍfaren ara aseɣti ara yesnernin tizemmar-nsen tirawalanin. 

• Lixṣaṣ n teywalt ger unelmad d uselmad ɣef tuccḍiwin n tira, daya i yettağğan 

inelmaden tt-ԑawaden tuccḍiwin-nni kan. 

• Aselmad yettak azal i teẓri kter n tallilt deg tallit-nni n uselmed n tirawalt: ixeddem-

asen ilugan war aseḍfer n yiluɣma d useɣti-nsen. 

• Aselmad ur yettsennid ara ɣef yiluɣma n tirawalt deg taggara n yal tamsirt n ulugen. 

III. Tifrat i tuccḍiwin n tira 

 Ger tifrat i d-nessumer i usenqes seg tuccḍiwin n tira n tmaziɣt, ad d-nebder: 

III.1 Tifrat tisnisegmiyin 

III.1.1 Asnerni n unagraw aɣurbiz  

• Asidef n ulaɣmu n tzabut deg umahil n yidlisen iɣurbizen. 

• Asenned ɣef temsirin n zyada i yinelmaden ixuṣṣen deg uswir n tira. 

• Asebded n tangiwin tuzzigin ɣef tirawalt n tmaziɣt deg wahilen iɣurbizen. 

• Asebɣes n tezrawin tisdawanin ɣef umgired arawlan d tarrayin n useɣti-is. 

• Awelleh n yiselmaden ɣer tarrayin tuzzigin n uselmed n tirawalt. 

III.2 Tifrat tisnarayin 

• Asuddes n temzizliyin yerzan tira s wudem iseḥḥan: inelmaden i d-yufraren ad awin 

arraz. 

• Asexleḍ ger wanawen n tzabut: yal taggara n temsirt d acu n wanaw iɣef ara sen-

ixdem (tira n wawalen, tira n tefyar, tira n yiḍrisen…). 

• Asebɣes n tɣuri n yiḍrisen s tutlayt n tmaziɣt: ilaq ad aɣen tanumi yal mi ara ɣren aḍris 

deg tneɣrit, mi wḍen s axxam ad as-ԑiwden taɣuri. 

• Di yal alaɣmu yerzan tira, aselmad yewwid fella-as ad yerr lwelha-s ɣer tesleḍt n 

tuccḍiwin n tira n yinelmaden d useɣti-nsent d agraw. 

• Aseḍru n yisenfaren n tira: aselmad ad yessuter seg yinelmaden-is (yal yiwen iman-is 

neɣ d igrawen) ad d-arun ɣef kra n wansayen neɣ kra n urmud, tamacahut neɣ asefru. 

• Awelleh n yinelmaden ɣer usugen n wawalen weqbel tira-nsen. 

III.3 Tifrat tisnilsanin 

• Deg tzabut n yiḍrisen imectaḥ, ad asen-d-yessegzi inumak n wawalen d tadra-nsen i 

usishel n cfawat n yilugan deg tkatut-nsen.  

• Aselmed n umgired yellan ger tutlayt n tmaziɣt d tutlayin nniḍen: asegzi n umgired 

yellan ger ugemmay n tefransist d win n tmaziɣt deg wayen yerzan ususru d tira. 

• Asebgen n umgired yellan ger tira tumrist d tira tamsislant i yinelmaden. 

III.4 Tifrat titiknulujiyin 

III.4.1 Asuqqel awurman 

• Asnulfu n wallalen n usuqqel awurman: gougle traduction, tasuqqilt.com. 

• Asnulfu n yisnasen i d-yettaken aseɣti n tuccḍiwin n tira n tmaziɣt. 

• Asnerni n yisnasen n tɣuri n yiḍrisen n tmaziɣt i usebɣes n teɣdeft d tmesliwt n 

yinelmaden. 

III.4.2 Asnulfu n yigburen umḍinen  

• Asnulfu n wuraren n usegmi s tmaziɣt iwakken ad lemmden tira s wuddem n unecreḥ. 

• Azuzer n tbidyutin timsegziyin ɣef yilugan n tira deg yiẓeṭṭa inmettiyen (yutub, 

fasbuk). 

Taggrayt 

 Deg uḥric-a nessaweḍ nexdem tasleḍt i 60 n tferktin i d-negmer seg wannar. Deg 

tazwara, nessaweḍ nessekfel-d azal n 17 n wanawen n tuccḍiwin n tira ixedmen yinelmaden 

deg tzabut, nessasmel-itent daxel n tfelwiyin yal anaw iman-is, anda i tent-nebḍa ɣef kraḍ n 

yiferdisen (tuccḍa, aseɣti d usegzi). Syin nebder-d kra n tmental i yettağan inelmaden ad 

ccḍen deg tira n tzabut. Γer taggara nessumer-d tifrat ara yilin d tallelt i usnerni n uswir n tira 

ɣer yinelmaden n uswir wis kraḍ n uɣerbaz alemmas. 

Asentel-a yerza tuccḍiwin n tira ixeddmen yinelmaden n uɣerbaz alemmas aswir wis 

kraḍ deg tzabut n yiḍrisen. 

Iwakken nessaweḍ ɣer tuccḍiwin ixeddmen yinelmaden, nebna tamukrist-neɣ ɣef 

wanawen n tuccḍiwin i d-yettuɣalen s waṭas deg tira n tzabut, iswi-nneɣ seg wanect-a d tigzi 

n tmental n tuccḍiwin n tira, d usumer n tifrat i iwulmen i usenqes-nsent. 

Tazrewt-a tebḍa ɣef sin n yeḥricen: aḥric amezwaru d aḥric n teẓri deg-s nesbadu-d 

awalen isura yurzen ɣer usentel gar-asen: tasnalmudt d wayen icudden ɣur-s, tira, tazabut d 

tsekkiwin-is, aḍris d wanawen-is, aktazal d tsekkiwin-is, tuccḍa. Syin nebder-d iswiren n 

yilugan n tira. Ma d aḥric wis sin: d aḥric n tesleḍt deg-s nexdem tazrewt i tferktin n 

yinelmaden i d-negmer seg wannar. 

Deg tazwara nga tafelwit i yal anaw n tuccḍa iman-is, syin nebder-d timental i 

yettağğan inelmaden ad ccḍen deg tira, ɣer taggara nessumer-d tifrat ara yesnernin tizemmar-

nsen deg uswir-a. 

Tasleḍt i nga tessebgen-d dakken tuget n yinelmaden xeddmen tuccḍiwin deg uswir n 

wawalen aladɣa deg ulugen n yiwen imesli, yiwen usekkil d tiɣri tilemt, imi ssexlaḍen ger tira 

n tutlayt tafransist d tira n tutlayt tamaziɣt rnu ttarun ilmend n wayen sellen, ɣef waya 

iselmaden ilaq fell-asen ad d-ssbegnen i yinelmaden amgired yellan gar tira tamsislant d tira 

tumrist rnu ad ḍefren tarrayt n uselmed s tzemmar d usemres n tallilt deg tegnatin n uselmed n 

tirawalt. D anect-a i d-yessebganen dakken turdiwin tuεḍilin i d-nessumer deg tazwara 

mtawant d yigemmaḍ n tesleḍt. 

Γer taggara, nessaram tifrat i d-nessumer i usenqes n tuccḍiwin n tira ad ilint d 

iwellihen i yiselmaden akken ad snernin tarrayin-nsen tisnisegmiyin deg uselmed, d iwellihen 

i yinelmaden yebɣan ad aḍfen tira n tutlayt tamaziɣt. 

Tamaziɣt Tafrnasist 

Afaris Produit 

Agmuḍ Résultat 

Agemmuḍan Sommative 

Akerḍis Triangle 

Alsaru Dirigée 

Aktazal Evaluations 

Amalal Support 

Amnil Négociée 

Amninad Diagnostique 

Amezraw Etudiant 

Amsislan Phonétique 

Angal Code 

Aneɣbel 
 

Validation 

Anarag Voisin 

Aɣḍaf Contrôle 

Asalel Codifiée 

Asnas Application 

Asekyed Tester 

Aselɣu Informer 

Asillef Geste 

Asiskel Transcrire 

Askir Façon 

Asnalɣan Morphologique 

Asnefren Dépistage 

Awurman Automatique 

Ifecka Outils 

Igi Acte 

Imenzayen Principe 

Imsileɣ fommative 

Tafesna Degrée 

Tafukest Technique 

Tallilt Pratique 

Tallunt L’appréciation 

Taɣdeft L’intention 

Tasemdut Continuité 

Tasetwelt Procèdé 

Teblalt L’excellence 

Teflest Confiance 

Terniyin Etapes 

Tidmi L’esprit 

Tinaktiyin Notions 

Tiglayanin Hiérarchique 

Tirawlanin Graphique 

Tirni Tâche 

Tiseddatin Minutes 

Tisnilsimanin Psycolinguistique 

Tisnisegmiyin Pédagogique 

Tisensegmiyin tisnafsanin Psychopédagogique 

Tmaɣant Bilan 

Umḍinen Numérique 

Waggag Intellectuelle 

Uḍuf Maitrise 

Yesseɣref Convaincre 

